
Tazwert tamatut 

Ilmend n txutert i yesɛa unelmad deg tegnit n uselmed/ulmad n tutlayt, Aɣlif n 

usegmi aɣelnaw seg 2002 ar ass-a, ihegga-d ahilen ara yettusmersen deg uɣerbaz azzayri, i 

d-yellan s useqdec n unekmar s tzemmar anida anelmad ad yetteki deg tigawt n ulmad-is. 

Deg unekmar s tzemmar, llant waṭas n tarrayin i d-yenulfan akken ad sishilent 

agmar n tmusniwin i unelmad, gar-asent: tella tsensegmit s ugraw d tsensegmit s usenfar 

anida yes-sent ad yizmir unelmad ad yaf tifrat i wuguren i  d-yettemlili deg ulmad-is, rnu 

ɣer waya, d tawil i yettgen assaɣ gar wayen yellan d aẓrayan deg tneɣrit akked wayen 

yellan deg tilawt deg berra i tneɣrit. 

Tazrawt-nneɣ tekcem deg unnar n tesnalmudt, ad d-tawi ɣef usemres n tsensegmit s 

ugraw deg usuddes n usenfar asensegman deg tneɣrit n tmaziɣt. 

Agnu 

Anelmad ilaq ad yetteki deg ugmar n tmussniwin-is, anida ad yeṣṣiweḍ, ad 

yesseqdec tizemmar-is deg kra n tegnit. Tagnit-a, d tagnit n leqdic s ugraw, imi agraw d 

amḍiq i d-ijemɛen inelmaden yemgaraden deg tzemmar. Dɣa, wa ad yetteki deg ulmad n 

wayeḍ; anamek-is, ayen deg wacu ixus yiwen, ad as-t-id-ikemmel umeddakkel-is yellan 

deg yiwen  uswir. 

Imi deg tneɣrit n uselmed, yettili-d usemres yemgaraden i tarrayt n leqdic s ugraw, 

nefren ad d-tili tezrawt-nneɣ ɣef: “Tixutert n tsensegmit s ugraw deg usuddes n usenfar 

asensegman”. Acku tarrayt n usenfar deg tneɣrit n uselmed n tutlayin tettili-d s ttawil n 

ugraw anida ara ṣṣiwḍen ad farsen kra n leqdic d ayla-nsen war tallelt n uselmad. 

 

  Ihi asteqsi agejdan i ɣef tbedd tezrawt-nneɣ d wa :                                          

 

-Dacu i d azal n leqdic s ugraw deg usbeddi n usenfar asensegmi   deg  

tneɣrit n tmaziɣt, aswir wis ukkuẓ, aɣerbaz alemmas? 

   Iwakken ad d-nerr ɣef usteqsi agejdan n tezrawt-a, nessumer-d kraḍ n              

turdiwin, ara yilin d iswi  n umail-a: 

 Leqdic s ugraw itteg assaɣen inmettiyen gar yinelmaden  

 Leqdic s ugraw yeṣṣawaḍ inelmaden, ad gen tasuddest i yiḥricen n 

usenfar deg ufares yemmden. 

  Leqdic s ugraw yettɛawan inelmaden deg uzuzzer n usenfar –nsen  

deg tmetti. 

I ussidet n turdiwin-a, nefren-d kra n tfukas ara nssemres deg leqdic-nneɣ, 

tifakusin-a d ti: tannayt d udiwenni, s yes-sent ara d-negmer inefkan deg unnar, s yin akkin 

ad asen-neg tasleḍt. 

 

Iwakken ad neṣṣiweḍ ɣer yiswi n umail-a, nebḍa leqdic-nneɣ ɣef sin yixfawen 

igejdanen : 

 

 Ixef amezwaru : Tiẓri d tesnarrayt 

             Deg yixef-a, ad d-nawi awal ɣef tmiḍranin tigejdanin yesɛan assaɣ d 

usentel n tezrawt-nneɣ. Sin akkin, ad yili wawal ɣef tesnarrayt ara neḍfer deg teɣzi n 

umahil-a, anida ara d-nessisen tarrayin n ugmar n yinefkan akked tid n tesleḍt-nsen. 

 

 Ixef wis sin : Tasleḍt n yinefkan 

Da, ad neg tasleḍt i yinefkan n tfelwit n tannayt akked udiwenni n yigrawen. 

S tesleḍt-a ara nessiweḍ ad nessidet turdiwin-nneɣ.

Tazwert 
Ixef n teẓri d lsas n yal leqdic ussnan, imi deg-s i d-yettili usbadu n tmiḍranin 

tigejdanin i yerzan leqdic-nneɣ, deg-s ara d-nesissen timuɣliwin n yimusnawen n taɣulin 

yemgaraden ideg yekcem leqdic, akken daɣen ara d-nemmeslay ɣef tesnarrayt i neḍfer deg 

teɣzi n umahil-nneɣ . 

Ixef-a n teẓri d tesnarrayt yebḍa ɣef sin n yiḥricen : 

- Aḥric amezwaru : tasensegmit s ugraw deg usuddes  n usenfar asensegman 

Deg-s ad d-nemmeslay ɣef tarrayin-a tisensegmanin d wacu i d-mmalent 

- Aḥric wis sin : tasnarrayt. 

 

Deg uḥric-a ad d-nawi awal ɣef tarrayin i neḍfer deg ugmar n yinefkan akked tid n 

tesleḍt-nsen.

 

 

 

 

 

 

 



 

 

 

 

 

Aḥric 1: 

Tasensegmit s ugraw deg usuddes n 

usenfar asensegmi

Tazwert 

Akken ad as-nefk udem ussnan i umahil-a yerna ad nessifsus tigzi-s, yessefk ad d-

nebder tidmi taẓrayant i d-yellan ɣef usentel n tezrawt-a acku d annect-a ara aɣ-yeǧǧen ad 

negzu asentel-nneɣ s telqi. 

Deg wayen yerzan asentel-nneɣ, ad d-nawi awal deg tazwara ɣef tsensegmit s ugraw, 

imi d nettat i d lsas n leqdic-nneɣ. Deg-s, ad d-nebder kra n tbadutin yemgaraden, ama ɣef 

wawal « agraw », ama ɣef « leqdic s ugraw » yerzan annar n uselmed. Rnu ɣer waya, ad d-

nemmeslay ɣef teẓri d tmiḍranin iccudden ɣur-s; tikli n leqdic s ugraw d wuguren i d-

yettemlili. 

Syin akkin, ad yili wawal ɣef tsensgmit s usenfar d tikli-s daxel n tneɣrit imi, iswi n 

leqdic-nneɣ yerza tikli n yigrawen mi ara qeddcen ɣef usenfar. 

Ad nekfu aḥric-a s usissen n temlilt n uselmad deg leqdic s ugraw ɣef usenfar daxel n 

tneɣrit d yibaɣuren i sɛant snat n tarrayin-a tisensegmanin.   

1. Tasensegmit s ugraw 
 

Tasensegmit s ugraw, d yiwet n teẓri i d-yellan deg yiseggasen-a ineggura deg taɣult n 

uselmed ilmend n tarrayt tamaynut n unekmar s tzemmar. Dɣa terza alemad n yinelmaden 

deg yigrawen. 

 

1.1. Tabadut n leqdic s ugraw 

Ilmend n yimahilen imaynuten i d-yellan deg taɣult n usegmi n tmurt n Lezzayer, seg 2002 

ar ass-a, iselmaden rran tamawt nezzeh ɣer leqdic s ugraw, kkaten ad wexxren ɣef useqdec 

n wayen yellan d amensay iwakken ad t-sersen deg tlemmast n  unagraw n usegmi. Akken 

ad d-nessegzi aya yerna ad d-nesken tixutert n leqdic s ugraw, yewwi-d deg tazwara ad d-

nesbadu d acu-t ugraw deg tneɣrit syin akkin ad d-nemmeslay ɣef wamek i d-yettili leqdic 

s ugraw 

 “Agraw” yesɛa anamek mi ara yili deg tneɣrit, ilmend n usegzawal LEGENDRE R.: 

«D tagrumma n yinelmaden n yiwen n uɣerbaz, ddakkalen ilmend nyiwet n tɣara i ten-

yezdin neɣ ugar»1. Iwakken ad yili uɣerbaz d adeg yelhan i yinelmaden, yessefk ad yili 

usezdi gar-asen. 

Deg tsensegmit, ilmend n MEIRIEU Ph., agraw ibedd ɣef kraḍ n tɣariwin: «Aṭas n 

wassaɣen n umebeddal, yeqqen ɣer unermis d tilawt, yettwexxir maḍi neɣ skra ɣef udabu n 

uselmad» 2 . Seg waya, ad negzu d akken agraw d tuget n wassaɣen ittembaddalen 

yimdanen deg tilawt. Rnu ɣer waya, agraw yettara aselmad ur yesɛi ara azal d ameqqran 

deg tneɣrit imi azal yesɛa-t unelmad. 

Deg wayen yerzan tawuri, agraw akken i d-yenna LANNAU G. deg umagrad-is: « 

Agraw yettawi-d lfayda acku deg kra n leqdicat d kra n tewtilin yessebgan-d tizemmar n 

umdan, aya igellu-d s tezrirt n tarrayin n leqdic n yiɛeggalen d rruḥ n lemɛiwna»3. Da, ad 

negzu d akken agraw d ttawil i nezmer ad nesseqdec akken ad nesnerni tizemmar n 

unelmad, ur nezmir ad tent-id-yesken mi ara yili iman-is. 

Rnu ɣer waya, ROBO S. yenna-d: «D ttawilasensegmi n uselmad d yinelmaden »4. 

Ihi leqdic s ugraw d asuddes n tmussniwin n yinelmaden ilmend n yiwen n  usenfar imezdi 

anida ara d-yili beṭṭu n yinelmaden deg tneɣrit d igrawen imecṭaḥ; mgaraden deg umḍan s 

ugraw ɣer wayeḍ iwakken ad ṣṣeḍrun yiwen n urmud yeqqnen ɣer kra n yiswi. Anelmad 

deg ulmad-is, ad yissin amek ara yennerni neɣ ad yemhaz ilmend n tzemmar n wayeḍ 

yellan deg uswir-is, ad yissin ad yessegzi tikti-is yerna ad yakez tikti n wiyaḍ. Akken 

                                                           
*«Ensemble d’élèves d’un établissement d’enseignement réunis à partir d’une ou plusieurs caractéristiques 
communes» 
1 LEGENDRE R., yettwabder-d deg umagrad-a : ROBO S.,  1997, “Le travail en groupes “ : un moyen au 
service des apprentissages et dela remédiation, Texte communiqué, asb 3 
 
*«relation plurielles d’echanges (c.1), articulés sur un contact avec ce qui est donné comme le reél (c.2), 
évacuant tout ou partie de l’autorité du maitre» 
2 MEIRIEU Ph., 2000, «Itineraire des pédagogies de groupes », deg,  Apprendre en groupe, Lyon, Chronique 
sociale, asb 25 
* «  le groupe est  productif parceque, pour certains tâches et dans certaines conditions, il favorise 
l’emergence des potentialités individuelles, ce qui n’est pas sans influencer les méthodes de travail des 
participants en favorisant l’esprit de coopération » 
2 LANNAU G., 1972, « Justification de la pédagogie de groupe », deg,  La pédagogie contemporaine, asb 10 
* « le travail de groupe est un moyen pédagogique au sérvice de l’enseignant, des élèves, » 
4 ROBO S., bder-ya, asb  02 
* « Le travail soucite l’activité des élèves, les résponsabilise et ainsi contribue au développement de leur 
autonomie ; ils sont mis en situation de prendre des initiatives et de faire des choix, [….]. Ils expérimentent la 
possibilité de travailler sans l’adulte et ainsi s’intègrent dans un groupe d’apprentissage ». 

4  BOISSEAU S., 2005/2006, Apprendre autrement à l’école : le travail de groupe, Mémoire 
concours de recrutement :professeur d’école IUFM de bourgogne, asb. 11 

daɣen ad d-yesfukel s umbaddel: «leqdic s ugraw yessutur tarmudt n yinelmaden , yettara-

ten d imasayen , yettɛawan-iten deg usnerni n tfumanit-nsen , ttilin deg tegnit n usummer d 

ufran (…) ad sɛun tarmit deg leqdic war lemɛawna n umagur s wakka ad tekkin deg ugraw 

n ulmad»1. 

Leqdic s ugraw d tagnit anida inelmaden ttemlilen-d uguren, deg-s i lemmden amek 

ara ten- frun yerna ad issinen amek ara teddun d medden: 

 «Leqdic s ugraw d tagnit tasnalmudant, yessuddus-itt uselmad iwakken ad 

mmeslayen yinelmaden-is deg tegnit mm wugur, yeqseḍ amhaz n umgired anmetti awessun 

iwakken ad ḥulfun tigensas n yal yiwen. Iswi-s asnalmudan; yal anelmad ad yefru ugur, ad 

yizmir ad yesegzitiktiwin-is s tmuɣli-is yerna ad iheggi iman-is i tmussniwin i as-d-yettak 

uselmad akken ad d-yawi amaynut»2. 

Seg waya, ad d-nini, leqdic s ugraw d tagnit anda aselmad ad yesuddes inelmaden-is 

iwakken ad faṛsen kra n leqdic ara d-yilin s tegnit mm wuguren. Iswi-is d asenqes n 

umgired yellan gar yinelmaden yerna ad ten-yeṣiweḍ ɣer ferru n wuguren-nsen s umbaddel 

n tmuɣliwin ugar-asen.  

Ɣer taggara, ad negzu d akken ledic s ugraw ibeddu yerna yettfakka ilmend n wakud 

n leqdic n unelmad iman-is imi, deg-s, ad yili d anembaḍ, d afulman, ad yelmed amek ara 

yeg d wiyaḍ yerna ad isemmed kra n leqdic ilmend n wakud i as-d-yettunefken. Rnu ɣer 

waya, leqdic s ugraw ibedd ɣef tnezzarirt n yinelmaden yersen srid ɣef tidet, yerna aselmad 

ur itekki ara s waṭas deg-s; yezmer kan ad ten-iwelleh deg uḍfar n ukala-nsen. 

1.2. Tiẓri d tmiḍranin n leqdic s ugraw 

Tasniklit n uselmed tesɛa azal d ameqqran deg taɣult n usegmi, azal-is yettbin-d imi 

d nettat i d lsas n yal tasensegmit. Iwakken ad yili usegmi n yinelmaden akken iwata, tuget 

n yimussnawen n tsensegmit seqdacen inefkan n tesniklit deg wayen yerzan amḍiq  n 

                                                           
 
 
* « le travail de groupe corréspond à une situation didactique, organisé par l’enseignant, afin que les élèves 
éxplorent, à plusieurs, une situation problème. Il vise l’émergence d’un conflit sociocognitif, sous forme d’un 
litige entre les élèves, pour que les resprésentation initials de chacun soit éprouvées, puis majorées. Son but 
didactique est, qu’au terme d’un temps de travail en groupe, chaque élève se soit approprié au problème, ait 
pu exprimer ses idées concernant sa raisolution et se trouve dans des dispositions cognitives d’ouverture aux 
savoirs apportés par l’enseignant pour stabiliser ses représentations ou en construire de nouvelles» 
2 CONNAC S. organisée la coopération entre élèves, [en ligne]www.crdp-lyon.fr/.../pdf/ ( 16/02/2019) 

tnezzarirt am inekmaren-nniḍen n uselmed:” behaviorisme”, “cognitivisme” akked 

“constructivisme”. 

Anekmar-a aneggaru “constructivisme”, d tiẓri i yesnerna Jean PIAGET, temmal-d d 

akken d anelmad i ibennun timussniwin d tektiwin-is s yiman-is, d ayen i d-yenna deg 

udlis-is: «d amdan i yettemsasan s kra kra deg twennaḍt-is, s usemsasi-a i yettbeddil iman-

is»1. Ɣef waya yewwi-d ad yekcem deg tegnatin mm wuguren acku ur yesɛi ara deqs n 

tmusniwin, yerna ur yessin ara amek ara tent-yesseqdec; ad yili deg tegnit n umgired 

awessun ara t-yeǧǧen ad d-yegmer ayen i t-ixusen. Abeddel-a yettili-d ilmend n ukala n 

tnezzarirt n umdan d wadeg anida yettidir: Tamsertit, ameckikeḍd umtawi2 imi yes-sen ara 

nnernit tzemmar n unelmad. 

Maca “Le construtivisme” ur as-yefki ara azal i tnezzarirt gar yinelmaden. 

Tanezzarirt-a d umbaddel n leqdic gar-asen d tigawt i yernan i tmiḍrant-a alammi i d-

yennulfa unekmar n “socio-constructivisme”. Ilmend n waya, lebni n tmussniwin yettili-d 

deg umḍiq n tmetti anida isallen sɛan assaɣ d unnar anmetti akked usatal-is. Aneggaru-a 

yettas-d seg wayen i yettxemmim umdan d wayen i d-yettawi ɣer wayeḍ s tnezzarirt 

Tiẓri n “socio-constructivisme”d tin i yettkemmilen i tiẓri tamezwarut n PIAGET J., 

dɣa deg tezrawt-nneɣ nerra tmuɣli ɣur-s acku seg-s i d-tekka tarrayt n tsensegmit s ugraw. 

D tiẓri i d-yellan ilmend n kraḍ n yimussnawen igejdanen: [VYGOTSKI (1935/1997), 

BRUNER (1986), DOISE d MUGNY(1975)] 

VYGOTSKY deg usnerni-is i tikti n PIAGET yenna-d: «Tanila n tidet  n umhaz ur 

tettruḥ ara seg umdan ɣer tmetti maca tettruḥ  seg tmetti ɣer umdan»3 . Anamek-is; 

anelmad iwakken ad yemhaz deg ulmad-is, ilaq ad yili deg umḍiq inmetti imi, d timetti i 

as-d-yettaken amaynut. Dɣa, d amḍiq-a iwumi isemma «Zone proximal de 

développement». 

                                                           
* « c’est l’etre vivant qui s’adapte peu à peu à son milieu et, en s’adaptant, se transforme lui-même » 
1 PIAGET J.Le constructivisme et la psychologie génétique, delachaux et Niestlé[ en ligne], eta1001.crifipe 
ca/docs/notes de cours module-16  (02/05/2019)  
 
*Assimilation, acomodation, equilibration 
2 PIAJET J.1977, La naissance de l’intelligence chez l’enfant, delachaux et Niestlé, asb 14 
* « la vrai direction de développement ne va pas de l’individuel au social, mais du social à l’individuel » 
3 BARNIER G., Théorie de l’apprentissage et pratiques d’enseignement[en ligne], https : cahier fle.word 
press.com, (16/02/2019) 

Seg waya nezmer ad d-nini tiẓri-a temgarad ɣef tmezwarut i d-yefka PIAJET J.anida 

tefka azal i usatal anmetti i d-yezzin i unelmad anida ttwalin d akken llan waṭas n 

yiferdisen i yettekkin deg uselmed: tilelli n unelmad, asatal-is, idles, ambaddel n 

tmussniwin s uskasi d tmetti akken ma tella. 

Da, yessefk ɣef uselmad ad yerr tamawt ɣer usnerni n tzemmar tuzzigin akked 

tzemmar nniḍen am: taywalt, tasnarrayt, timetti, taggagt, yerna ilaq ad yili yeqreb aṭas ɣer 

wayen yellan deg tilawt i d-yezzin i unelmad. 

Ihi tiẓri n “socio-constructivisme” tefka-as azal i tmetti d usatal-is imi d nettat i d lsas 

n uselmed akken i d-tenna CHACHKINE E. deg tezrawt-is: «d timetti i izemmren ad teǧǧ 

anelmad ad iɛiwed tamuɣli-is yerna ad yebnu tigensas-is iman-is»1. Imi deg tmetti nettaf 

tanezzarirt, ambaddel utlayan, lebni d umhaz imezdi. 

Tasensegmit s ugraw temmal-d ukkuẓ n tmiḍranin tigejdanin, yal yiwet teskanay-d 

amek i d-tettili tikli n tarrayt-a. 

1.2.1. Amḍiq n usnerni « ZPD » 

D tamiḍrant i yesnerna deg tazwara umussnaw VYGOTSKI anida i tt-yessemres d allal 

iwakken ad yessegzi tiẓri-is n « Socio-constructivisme » 

ZPD* yemmal-d amḍiq anida anelmad ad yizmir ad iruḥ seg urmud iman-is ɣer 

urmud anmetti. Ɣer VYGOTSKI asileɣ n ZPD « D lemgirda-nni yellan gar uswir n tefrat n 

wugur s lemɛawna n umagur neɣ n tyuga i yesɛan ugar n tzemmar akked win yellan iman-

is»2. Ihi tamiḍrant-a d amḍiq i d-yettilin ilmend n tuksa n umgired yellan gar yinelmaden 

mi ara ttnadin ɣef tifrat n kra n wugur, ur yezmir ad t-id-yaf yiwen mi ara yili iman-is. 

Aseḍru n tmiḍrant-a yeqqen ɣer uselmad isɛan aswir ɛlayen ɣef unelmad. Ɣef waya, 

BARNIER G.yenna-d: «Aselmed d asnulfu n umḍiq n usnerni»3. Rnu ɣer waya, send ad 

                                                           
* « [….] sociale, qui peut permettre à l’apprenant de réviser et éventuellement restructurer ses représentations 
individuelles » 
1 CHACHKINE E., 2011, Quels scenarios  pédagogiques pour  un dispositif d’apprentissage à distance 
socioconstructiviste et de conception enonociativiste en FLE, thèse, université de provence, asb. 175 
*ZPD : Zone Proximale de Développement 
* « l’ecart entre le niveau de resolution d’un problem sous la direction et avec l’aide d’adulte ou de pairs plus 
competent, et celui attaint seul » 
2 VYGOTSKI L. S.yebder-it-id BARNIER G., bdr-ya 
* « qu’enseigner c’est créer une zone de prochain développement » 
3 BARNIER G.kif-aɣ 

isbedd uselmad amḍiq-a, ilaq ad yesnekwu di tazwara aswir ideg llan yinelmaden-is d 

uswir izemren ad awḍen. 

Iwakken daɣen ad naweḍ ad nesbedd amḍiq-a, ilaq ad yesnekwu uselmad aswir ideg 

llan yinelmaden akken ad nnernin yerna ad yesken aswir i yezmer unelmad ad t-yaweḍ. 

Ihi, ZPD tettɛawan akken ad d-nesken akala n usnerni n tmusniwin n unelmad akked 

tikli-is. Annect-a, yettili-d ilmend n tnezzariyin tinmettiyin iḍerrun daxel n umḍiq-a 

1.2.2. Tinezzariyin tinmettiyin 

Tanezzarirt tanmettit d agmuḍ n tekli n yimdanen yettnernin deg tmeslayt gar 

yiɛeggalen n ugraw: « d tumant tuddist anida temmyermadent waṭas n tsektiwin: 

tawessunt, tanmettit akked tdelsant deg wakud i yesɛan yiwen umezruy d yiwen n yidles 

cerken-ten yilugan d wazal»1. 

Seg tama n tesniklit tanmettit, tanezzarirt « D assaɣen gar sin n yimdanen neɣ ugar, 

anida tettili tezrirt gar tikliwin-nsen; yal yiwen ad ibeddel tikli-is ilmend n tigawt n 

wayeḍ»2 

Ilmend n tbadutin-a ad d-nesnekwu d akken tanezzarirt tettbeddil tikli n umdan yerna 

tessishil almad.Ihi, inelmaden zemmren ad snernin timussniwin-nsen wu gar-asen s 

tnezzarirt.  

Deg tegnit n uselmed /almad JOSHUA d DUPIN3 summren-d kraḍ n tɣessiwin i d-

yemmalen tanezzarirt tanmettit: 

   - Askasi gar yinelmaden war tamlilt n uselmad. 

                                                           
* « phénomène complexe ou interagissent plusieurs dimensions : cognitives, sociales et culturelles, dans un 
cadre spatio-temporel historiquement et culturellement situé, marqué par des régles et par des valeurs » 
1 DANVERS F. 2003,500mots cléfs pour l’education et la formation tout au long de la vie, paris, septentrion, 
asb : 334 
 
*« relations interpersonnelles entre deux individus au moins, par lesquelles les comportements de ces 
individus sont soumis à une influence réciproque, chaque individu modifiant son comportement en fonction 
des réactions de l'autre » 
2 CHEMAMA , 1997, yettwabder-d deg  LACHAPELLE  C., Nouvembre2009, Lles croyances de future 
enseignants, à l’ordre primaire, àl’égard de leur pratique en fonction d’une perspective socioconstructiviste, 
thèse de doctorat, Université du Québec à Trois-Rivières, asb 36 
*- les élèves qui débattent ensemble sans l'intervention de l'enseignant;  
  -les élèves débattent entre eux, maisl'enseignant intervient afin de faire progresser le débat;  
  - la classe débat avec l'enseignant, il ne s'agit plus d'un débat entre les élèves. 
3 LACHAPELLE C., bder-ya, asb 40 

   -Askasi n yinelmaden wu gar-asen maca aselmad ittekki kan iwakken ad yesnerni askas-

nni. 

   - Askasi n yinelmaden d uselmad kan, ulac askasi gar yinelmaden 

 Ilmend n beṭṭu-a, ad naf tanezzarirt tettili deg yal tama deg tneɣrit. 

1.2.3. Amgired anmetti awessun 

D tamiḍrant i yesnerna PIAGET J. deg taɣult n teklisent tanmettit deg tazwara n 

yiseggasen 80, temmal-d tazrirt n tnezzariyin tinmettiyin ɣef ulmad. Almad gar sin yezmer 

ad yufrar ilmend n temnalit n tmuɣliwin-nsen s tgensas ara ten-yessiwḍen ɣer usnerni n 

tmussniwin timaynutin. 

Ɣer LAFORTUNE d DEAUDELIN, amgired anmetti awessun «D addad n war 

amtawi awessun i d-yettilin ɣer umdan s tnezzariyin tinmettiyin is-ittegen assaɣ d tmiḍrant 

yemxalafen ɣef wayla-s»1. Da, yemmal-d umgired anmetti awessun lxilaf n tidmi yettilin 

gar yimdanen, yes-s ara yebnu assaɣen d wayen i t-id-yezzin.  

Ihi, nettmmeslay ɣef umgired anmetti awessun mi ara yili umgired neɣ umbaddel gar 

imdanen, deg taggara yettawi ɣer usnerni n tidmi neɣ n tmussniwin-nsen. 

1.2.4. Tallelt 

D tamiḍrant teqqen ɣer ZPD, yesnerna-tt BRUNER dɣa yesbadu-tt-id akka: «D 

tagrumma n tnezzarirt n umagur, ad yeɛreḍ ad yesselmed i uqcic ad iseggem tikli-is akken 

ad yizmir ad yefru uguren-is s yiman-is anida deg tazwara ur yessaweḍ ara ad ten-yefru»2. 

Ihi, aselmad yekkat ad iɛiwen anelmad-is s tarrayin is-iwulmen akken ad as-yishil usuddes 

                                                           
* « un état de déséquilibre cognitif provoqué chez l'individu par des interactions sociales qui le mettent en 
contact avec une conception ou une construction différente, voire difficilement compatible avec la sienne»  
1 LAFORTUNE d DEAUDELIN, yettwabder deg  LACHAPELLE C., bder-ya, asb 51 
* « l’ensemble des interaction d’assistance de l’adulte permette à l’enfant d’apprendre à organiser ses 
conduites afin de pouvoir résoudre seul un probléme qu’il ne savait pas résoudre au départ » 
2 Etayage et format d’echange, [en ligne],https://iperfdakar.org/IMG/pdf/(02/02/2019) 
*-l’enrolement 
  -la réduction des degrés de liberté 
  -le maintien de l’orientation 
  -la signalisation des caractéristiques détérminantes 
  -le contrôle de la frustration 
  -la démonstration ou présentationde modèle 

n leqdic i yesɛa yerna ad yissin amek ara yefru uguren-is s yiman-is. Ɣer BRUNER1, tallelt 

tebna ɣef sḍis n twuriwin-a: 

-Tuqqna n unelmad ɣer tayri n ulmad 

-Asifses n ulmad s usemzi n warraten akken ad yeɛiwen anelmad ad yaf tifrat 

-Awelleh n uqcic ɣer yiswi n ulmad, ad t-iger daxel n taɣult yerna ad as-tt-

yesḥemmel 

-Askan n tulmisin n tegzemt s wallalen yemxalafen i yerzan anelmad-nni 

-Ad yeǧǧ anelmad ad yeqbel tucḍiwin-is war akukru iwakken ur as-ttuɣalent ara d 

aɛewwiq deg leqdic-is 

-Ad yesummer iwellihen akked tfukas ara yeḍfer unelmad daxel n leqdic-is 

1.3. Acuɣer leqdic s ugraw ? 

Asemres n tarrayt-a yella-d d  tririt ɣef wayen ixussen inelmaden deg tneɣrit tansayt 

neɣ tarrayt taqburt. Akken i d-yenna  BARLOW M.: «Leqdic n yinelmaden deg yigrawen  

d tarrayt akked ttawil asensegman. Imi d allal, ihi azal-is yettbin-d ilmend n yiswan iɣer 

yessawaḍ»2. Ur ilaq ara ad tili taggara n leqdic s ugraw d taggara n ugraw-nni s timmad-is 

acku ilaq ad yili d ttawil n usileɣ amninad.  

Ihi, acuɣer ilaq usemres n tarrayt-a? 

Llan waṭas n yifukal i d-yettunefken i txutert  i tesɛa tarrayt-a anida ROBO S.3 yefka-

d kraḍ n yifukal i d-yeskanayen azal i tesɛa tarrayt-a : 

 Akken ad terr ɣef lemgirda yettilin deg tneɣrit  

Ɣas akken leqdicat n yinelmaden ttilin daxel n tneɣrit akken ma llan, maca 

inelmaden akk ur mɛadalen ara, tella lemgida gar uqcic d wayeḍ anida yezmer ad yili 
                                                           
1 BRUNER, yettwabder-d deg  Etayage et format d’échange, bdr-ya 
* « le travail des élèves en groupe est toute à la fois une méthode et un moyen pédagogique. En tant que 
moyen, il n’a de sens que par rapport au but qu’on c’est donné » 
2 BARLOW M. 1993, Le travail en groupe desélèves, Paris, armond Colin, asb 30 
*-pour répondre à l’hétérogénéité des classes 
-pour favoriser les apprentissages et la communication 
-pour  favoriser la socialisation 
3 ROBO,S. bder-ya 
* « […] le travail en groupe, instrument de la differenciation pédagogique permettra de prendre en compte et 
de gérer partiellement cette hétérogénité » 

ilmend n tadra-nsen, idles d tmetti deg wacu i d-kkren,ansayen,deg uswir n temɛict, deg 

uswir n ukala n ulmad,anerni aɣaran neɣuklisan. Lemgirda i d-yettilin ur tezmir ara ad 

tekkes deg tegnit n ulmad almatennulfa-d tegnit ara yeǧǧen inelmaden ad ddaklen yerna ad 

ten-iḥettem lḥal ad xedmen jmiɛ akken ad siwḍen ad nernin deg yiwen uswir war ma tella-

d lemgarda. 

 ROBO S. yenna-d: «Leqdic s ugraw d ttawil i d-ijemɛen akk lemgirda tasensegmant 

anida deg tikli-ines yessawaḍ ɣer tdukkli d usenqes n lemgirda-ayi cwit cwit»1. 

 Akken ad tesnerni almad d teywalt 

        Ilmend n unekmar n “socio-constructivisme”,yeskanay-d agraw d ttawil i yesnernayen 

deg uswir n ulmad n yinelmaden. Dɣa ssegzan annect-a s unmetti awessun i d-nebder 

yakan imi tallelt d tdukkli tettaǧǧa anelmad ad yemhaz deg ukala-ines n ulmad d ugmar n 

tmusniwin. 

Leqdic-a yettaǧǧa inelmaden ad sɛun isastanen deg tidmi-nsen ɣef wamek ara d-afen 

tifrat i wuguren i ten-d-yettemlalen deg ugmar n tmussniwin timaynutin imi ad ruḥen deg 

wayen snen ɣer wayen ur ssinen s umyekcem n tmuɣliwin.Leqdic-a d tagnit anida yal 

anelmad ad yissin tizemmar-is deg wayen iqeddec dɣa, s useqdec n tzemmar-a ad yuɣal d 

imegley. 

Deg wayen yerzan tizemmar n taywalt, ad naf leqdic s ugraw yesɛa azal deg ulmad n 

tutlayt d umukken ɣer taywalt yes-s ama s usmeḥses, s uskasi ama s tnezzarirt gar 

iɛeggalen deg tegnatin yesɛan assaɣ d tilawt yerna tesɛa anamek. Amedya ɣef tegnit n 

taywalt deg ugraw: 

-Tessawaḍ ɣer uqader n tegnit n umeslay  

-Anelmad ad yizmir ad yutlay yerna ad yesfukel 

-Tettɛawan deg tussna n umawal yemgaraden seg temnaḍt ɣer tayeḍ 

 Tettɛawan asemmetti 

Tanezzarirt iḍerrun gar inelmaden deg leqdic s ugraw, tettɛiwin deg uẓẓu n waṭas n 

wassaɣen inmettiyen anida agraw yettaǧǧa yal yiwen ad yissin tilisa-s, izerfan-is d 

                                                           
24 ROBO, S, kif-aɣ 

yiɣanen-is imi yettheggi anelmad ad yekcem deg tudert n tmetti iɣer yettekki ilmend n 

usegmi i d-yewwi, rnu ɣer waya, inelmaden ḥemmlen ad xedmen ugar-asen war ma 

yeɛawen-iten uselmad. 

Leqdic s ugraw yeṣṣawaḍ ɣer usnerni n tfulmanit n unelmad dɣa, ad yekcem deg 

tegnit, ad yefren ayen yebɣa yerna ad yekcem deg tilawt n tigawt-nni ara yeg akken. 

Sumatadeg wayen yerzan iswi n leqdic s ugraw, ad naf iswi-s agejdan d agmar n 

tmussniwin s wudem ussid,sin akin, akken anelmad ad yefk azal i wayen ilemmed. 

1.4. Tikli n leqdic s ugraw 

Deg tsensegmit s ugraw, inelmaden qeddcen ilmend n tarrayt ideg i d-yewwi ad ddun 

ilmend ntegnatin d tewtilin ara qadren iwakken ad awḍen ɣer yigmaḍ yelhan. Sin akin ad 

xedmen aɣawas s ways-s ara ddun alamma d taggara, dɣa yeṭṭafar-it uskazal ama gar 

iɛeggalen ama sɣur uselmad. 

Ilmend n BOULAIS P. akked NETAYER O. almad deg ugraw yezmer ad yili ilmend 

n kraḍ n tegnatin-a1: 

 

 Tifin n tmusni tamaynut 

Iwakken ad yili uskan n tmusniwin-a ma yettɛeddi ɣef waṭas n tirmad, yessefk ad 

qedcen fell-as waṭas n yinelmaden s beṭṭu n leqdic d iḥricen iwakken ad qedcen ula d 

inelmaden imerwasen. Dɣa ula d aselmad ad ten-yettwali qeddcen akk, yerna s tdukkli 

ttḥussun ula d wid i yettagaden seg tegnatin timaynutin s teɣdemt ticki bdan ameslay. 

 Tigzi n tmusniwin  

Seg tazwara, yewwi-d ad tbin tewsit n ulmad id-yewwi ad gzun yinelmaden akked 

tewsit n usefqed ara yilin. Tixutert n leqdic s tdukkeli tettbeddil seg unelmad ɣer wayeḍ, 

                                                           
*-découverte d’une notion nouvelle 
-Acquisition d’un savoir-faire 
-Utilisation de connaissances dans une situation nouvelle 
1 METAYER O., BOULAIS P., 2004, « Le travail en groupe :mode d’emploi », Les cahiers pédagogiques no 

424, asb 12 

kra deg-sen ttwalin asegzi n yimdukkal-nsen i ten-yettɛawanen ugar, ma d wiyaḍ ttwalin 

mi ara qeddcen iman-nsen axir. 

 Aseqdec n tmusniwin deg tegnatin timaynutin 

Anadi yezmer ad yili d leqdic imezdi yesɛan azal acku d iswi n yinelmaden yufraren 

ur nezmir ad t-awḍen iman-nsen, d wid yegzan d akken leqdic-a yettawi-ten ɣer udiwenni 

d yimdukkal-nsen. Tineɣrit i yebdan ttisinen ad qedcen s ugraw, tezmer ad d-tesken 

tizemmar n yinelmaden iɣer ssawaḍen s yiman-nsen. 

1.4.1. Tiwtilin n uselmed s ugraw 
 

Iwakken ad yili leqdic s ugraw yesɛa azal deg tneɣrit, yessfek ad ilint kra n tewtilin ara 

yessemres ama uselmad ama unelmad. Azenziɣ i d-iteddun yeskanay-d anect-a : 

Ilaq 

 

                                         Azenziɣ uṭ 01: Tiwtilin n uselmed s ugraw1* 

 

Ilmend n uzenziɣ-a, tanezzarit deg leqdic s ugraw ilaq ad tesɛu azal mačči d ameslay 

war iswi, ilaq ad yili useggem gar yinelmaden deg tudma n umeslay, ma deg wayen yerzan 

leqdic-nni i ten-yessezdin; yewwid ad yili iccud ɣer tilawt n tudert n yinelmaden akken ad 

ṣṣiwḍen ad d-fken ugar n tektiwin, annect-a ad ten-yawi ɣer umyekcem gar tiktiwin dɣa s 

waya ara ṣṣiwḍen ɣer lebni n leqdic. Deg taggara, deg wayen yerzan asbeddi n ugraw, 

yessfek ad ilin iɛeggalen-is mmegaraden deg wayen yerzan tizemmar-nsen imi d aya ara 

ten-yeǧǧen ad mehazen ugar. 

                                                           
*Ẓẓer tajenṭeḍt uṭ 01 tafelwit s tutlayt n trumit 
1 CRAHAY M., Accompagner des étudiant-e-s qui travaillent en groupe [en ligne], https://cdn.uclauvain-
be/groups/cms-éditors-III/cahier LLL N02-4, (19/03/2019) 

Tanezzarirt gar 
yinelmaden akken ad 
yili kra 

leqdic tagnit n leqdic   Agraw ad yili 
yemgarad 

-Meqqerit 

-Bnant ilmend n 
tifrat n wuguren n 
uklis-awessun 

-Ad yili umtawi d 
useggem sɣur 
inelmaden  

-Ad tili dayen 
yerzan tilawt n 
unelmad 

-Tettḥaz ɣer tdukli n 
yiɛeggalen n ugraw 

-Asniref n tidmi 
yemgaraden akked 
usnulfu 

-Ad tesɛu assaɣ d 
tmussni i yebɣa ad 
yaweḍ 

-Ad terzu akk 
tizemmar 
yemgaraden akken 
ad ddaklen 

-Asniref n umbaddal 
akked umyekcem n 
tektiwin  

-Ad ilin rzan ɣer 
lebni n leqdic  

-Asniref n lmgirda 
timettit,tadelsant, 
tawsit, tarbbawt 

1.4.2. Amek ara nessiweḍ ɣer tdukli deg ugraw 

Taddukli d « Tagnit ideg qeddcen yimdanen yerna ttutlayen s usemres n tnezzarirt i 

yzemren ad iselḥu tagnit n ulmad»1, taddukli-a d lemɛawna gar yinelmaden iwakken ad 

ssiwḍen ɣer kra n ufares 

Tagnit-a tesɛa aṭas n tulmisin, gar-asent: 

-Ilaq ad yili yiswi icrek-iten 

-Ilaq iḥricen n leqdic ad bḍun gar yiɛeggalen n ugraw anida yal yiwen ad yesɛu 

tamlilt-is daxel 

-Ilaq iɛeggalen n ugraw ad smersen allalen kif kif-iten iwakken ad zemmren ad 

semmden tigawin kif kif-itent  

-Deg wayen yerzan igmaḍ yessefk ad awin tizmilt tecrek gar-asen. 

Yenna-d daɣen BRUILLARD E.: «taddukli mačči d tarrayt maca d akala »2 anida 

taddukli-a teskanay-d tikli n ulmad. Iɛeggalen n ugraw,send ad bdun leqdic, yettili-d yiwen 

ugatu ara sbeddeden wu gar-asen deg tazwara n leqdic alamma d taggara. iswi-s d 

aseḥbiber ɣer teddukkli. Amedya ɣef ugatu deg tjenteḍt uṭ 02 

1.4.3. Ilugan ilaqen deg usbedded n ugraw 

MEIRIEUP. 3  yefka-d kraḍ n yiluganyerzan lebni n ugraw deg tegnit n 

uselmed/almad: 

 Agraw n ulmad ad yesɛu azeṭṭa n taywalt adukklan anida ad yizmir yal yiwen 

ad yembaddel ameslay lwaḥi d wiyaḍ. Deg walug-a yemmal-d dakken ilaq 

                                                           
* « La collaboration est une situation dans laquelle des personnes travaillent et communiquent en utilisant des 
formes d’interaction qui peuvent conduire â la simulation de mécanismes d’apprentissage » 
1  BRULLARD E., Travail en groupe et apprentissage collaboratif: quelques repères, [en ligne], 
https://www.fun-mooc.fr/c4x/ENSCachan/20003/asset/EFANS7_1_travail_en_groupe.pdf (05/03/2019) 
* « La collaboration ce n’est pas une méthode, c’est un processus » 
2 BRULLARD E., kif-aɣ 
*-On doit instaurer dans le groupe d’apprentissage un « réseau de communication homogène, dans lequel 
chaque participant est tenu d’échanger avec tous les autres » 
-« Les matériaux de travail, informations, éléments ou données nécessaires à l’élaboration du projet doivent 
être distribués de manière à ce que sa réalisation requière en elle-même la participation de chacun » 
-« Le groupe doit avoir un mode de fonctionnement impliquant chacun à la tâche commune, de telle façon 
que cette implication soit un moyen d’accès à l’objectif que l’on se propose d’atteindre » 
3 MEIRIEU P., yettwabder-d deg  ROBBES B., Quelques remarques et points de vigilance à propos de la 
différenciation pédagogique,  [en ligne], https://allemand.ac-versailles.fr (25/04/2019) 

aselmad deg tneɣrit ad yesseqdec tarrayin d tfukas ilaqen iwakken ad tili 

taywalt yelhan gar iɛeggalen n ugraw yerna ad mddakklen. Amedya ɣef 

tarrayin-a; asemres n «wayiren iddewren », tarrayt-a tessishil aseḍru n 

taywalt.Gar tfukas i d-yewwi ad ilint deg usebded n ugraw, ad naf: asemres n 

uzenziɣ n taywalt akked win n tmalwayt. 

 

 Amedya ɣef uzenziɣ n taywalt: 

 

                 Amanay ara yesselḥun  

 

Deg tedqiqin timenza        deg tlemmast                                 deg tedqiqin  

 tineggura 

   

  

   

   

  

 

 

                                      Azenziɣ uṭ 03: tikli n taywalt daxel n ugraw1 

 

a b:   ( A) ihedder i (B) 

a b:   ( A-B) heddren 

                                                           
* Ẓẓer tajenṭeḍt uṭ 02, s tutlayt n trumit 
1 CRAHAY M. bder-ya 

b 

d 

c e 

f 

g h 

b a a 

c 

d 

g h 

e 

f 

a b 

c 

d 

e 

f 

g h 

Azenziɣ-a yemmal-d amek i tettemhaz taywalt daxel n ugraw, imi taywalt i d-yeskanayen 

ma yella agraw-nni yettemhaz neɣ ala deg leqdic. 

 

 Amedya ɣef uznziɣ n tmalwayt: 

 

•      • 

•                 • 

 •       •                                                                                        

 

•       • 

•                 • 

 •        • 

 

•    •       

•                  •        

•       •        

 

•         •  

•                          •               

 •         • 

Ulac tameslayt 

-Tanezzarit 
garinelmaden txus 

Beddu n tmelwit 

-Kra n yinelmaden 
xeddmen wiyaḍ ulac 

Amhaz  n tmeslayt 

-Taddukli tella 
ilmend n sin 
imelwiyen i 
yettseggimen iḥricen 

Timelwit 
tettwazuzzer 

-Tanezzarit tella gar 
iɛeggalen akken ma 
llan dɣa yella-d 
umyekcem ugar-
asen 

 

Azenziɣ uṭ 04: tilin n tmalwayt1* 

Azenziɣ-a yemmal-d yiwet n tmiḍrant i wumi neqqar “tamalwayt” i  d-yettnulfan mi 

ara ddaklen yinelmaden daxel n ugraw xerṣum mi ara ttmeslayen. 

 

 Deg ugraw ilaq ad ttunefken yifecka, tiktiwin akked tanaḍin ilaqen deg 

usbedded nusenfar ara d-yilin d ucrik. Iwakken ameslay ad yelḥu gar 

iɛeggalen n ugraw ilaq yal yiwen ad yesɛu lḥaǧǧa terza-t s timmad-is iwakken 

ad itekki deg leqdic ucrik. 

                                                           
*Ẓzer tajenteḍt uṭ 03, s tutlayt n trumit 
1 CRAHAY M. Kif-aɣ 

 Agraw ilaq ad yesɛu tawuri n usezdi ilmend n kra n leqdic, asezdi-a ad yili 

ilmend n wallalen ara yettusmersen akken ad yaweḍ ɣer yiswi n 

leqdic.Asbedded n ugraw ilaq ad yesɛu iswi n teddukkli d usezdi akken ad 

mmhazent tzemmar n yinelmaden ara yilin d iswi deg tazwara n leqdic. 

1.4.4. Aktazal n leqdic s ugraw 
 

Aktazal-a yewwi-d aṭas n yisastanen sɣur iselmaden. Gar-asen: amek ara yessiweḍ 

uselmad ad yefk tazmilt iwatan? 

Aktazal-a yettili-d ilmend n unelmad: 

-Yezmer ad d-yesken aswir n tmussniwin i d-yegmer deg ulmad-is? 

-Yezmer ad d-yesken tamlilt-is deg leqdic daxel n ugraw? 

Iwakken ad d-nefk tiririt ɣef yisastanen-a, yewwi-d ad d-nessegzi ilmend n wacu i d-

yettili uktazal?  d waniwi isfernen ilaq ad neddem ?  

 

                                               Yettili-d uktazal ilmend1 

 

 

       Afares       Asentel             akala n useḍru 

-Igmaḍ ikmamen       -asenfali n unelmad ɣef ulmad-is,    -Udem ɣef wamek                          

n leqdic deg tdukkli         dɣa ad yizmir ad yili uktazal s                         ileḥḥu leqdic s  

daxel n ugraw                  udiwenni  i yal yiwen iman-is anida   ugraw 

                              ad yessegzi amek i d-tella-aktazal-a 

                               yezmer ad  yili ɣef tzemmar n unelmad  

                               daxel n ugraw d wanta tarrayt i yesseqdac 

                                deg lmad-is 

 

                                             

                                               Azenziɣ uṭ 05: aktazal n ugraw 

                                                           
*Ẓzer tajenteḍt uṭ 04, s tutlayt n trumit. 
1 CRAHAY M. kif-aɣ 

Isfernen ara neddem deg uktazal n ugraw 

  

 

 

  

 

 

 

 

 

 

 

 

 

 

 

 

 

 

 

 

 

 

-D acu ilaqen deg uktazal: 

[adiwenni,   aktazal n yal yiwen 

iman-is] 

-taferrawt n tannayt; azenziɣ n 

taywalt; tamaɣant, asastan  

Tamesɣara 

n ulmad Ifecka n lqis 

isfernen 

Iseggiw 

ara 

yeddem 

Afares iman-is ? 

Afares       akala ?  

Afares     akala  

asentel? 

Tigawt tawnirekt 

deg leqdic s ugraw 

taggara 

Ad yili 

uselkenn 

ulmad [ad as-

nefk tazmilt] 

neɣ useggem 

n tekli n 

ugraw 

Aktazal ad 

yili alma d 

taggara n 

leqdic neɣ 

deg tekli-is 

akk? 

Melmi ? Tamectaɣult 

Feedback yella-d s 

timawit neɣ s tira? 

Tamectaɣult terza-

ten akken ddukklen 

neɣ yal yiwen 

iman-is?  

Azenziɣ uṭ 06: isfernen n uktazal n ugraw1* 

1.5. Uguren i d- yettilin deg leqdic s ugraw 

Yewwi-d ɣef uselmad ad yerr lewhi-is nezzeh ɣer yigrawen deg lawan n leqdic 

iwakken ur ttekcamen ara deg tsuddimin yerzan timelwi, tadamsa akked usegḍem. 

Tineggura-a mmalent-d uguren i d-yettilin deg leqdic s wudem amatu: 

1.5.1. Tasuddimt n tmelwit 

Deg-s ad yili yiwen unelmad d aɣella ɣef ugraw, yettuneḥsab d amasay akken i t-id-

yesbadu LEBOYER L.: «d akala n tezrirt tanmettit anida amdan yettawi agraw ɣer useḍru 

n yiswan. Imelwi mačči d leqdic kan i yiɛeggalen-nniḍen maca yesɛa daɣen tizemmar ad 

ibeddel adduden-nsen, ad ten-yeqqen ɣer yiswan ucriken yerna ad yissin amek ara ten-

yegley […] »2. 

Maca COHEN 3  tettwali d akken timelwit tesɛa sin n wudmawen: seg tama d 

amesbaɣur; leqdic s ugraw yettfakka s lemɣawla, yerna yufrar mi ara tili tudma n rray 

mačči s waṭas n yiɛeggalen. Seg tama nniḍen, ur tettili ara tnezzarirt s waṭas yerna 

iɛeggalen-nniḍen ad ḍefren ayen isen-yenna imelwi kan. Ma yella waṭas umslay ɣef leqdic; 

d imelwi ara d-yemmeslayen s waṭas ɣef wiyaḍ ara yesmeḥsisen kan ɣas akken sɛan 

tiktiwin ufraren ɣef wayla-s. Imelwi iǧǧehden yezmer ad yessedu tameslayt yerna ad 

yettaddam rray aneggaru, yettawi agraw ad yanef neɣ ad t-yeǧǧ ad yeg leqdec iman-is. 

1.5.2. Tasuddimt tadamsant 

Tasudimt tadamsant deg leqdic s ugraw temmal-d agraw ad yefk tazwart i usenfar, 

dɣa d igmaḍ n taggara i d iswi agejdan yerna ad yerr almad deg rrif, ɣas akken i uneggaru-

a i d-yewwi ad as-fken azal ameqqran. 

                                                           
*Ẓzer azenziɣ deg tjenṭeḍ uṭ 05, s tutlayt n trumit 
1 CRAHAY M. kif-aɣ 
 « un processus d’influence sociale par  lequel un individu amène un groupe à atteindre des objectis. Le 
leadership n’implique pas seulement le fait de faire quelque chose à d’autres individus,  mais également 
[…..] la capacité à changer l’attitude des membres du groupe, à les mobiliser et à entrainer leur adhésion à 
des buts communs. De ce fait  le leader doit savoir susciter les motivations et entrainer ceux qui le suivent 
bien plus que les diriger  de manière autoritaire » 
2LIPPITT  R., ST WITE R  R., 1965, « Une étude experimentale du commandement et de la vie de groupe ». 
deg LEVY A. (Eds), psychologie sociale, texte fondamentaux, Paris, Dunad 
3 COHEN E. G. 1994, « Stratégies d’enseignement pour la classe hétérogène », deg,  Le travail de groupe , 
montréal : la chenelière 

Leḥmala n usuddes n usenfar yettawi ɣer beṭṭu n leqdic ilmend n tzemmar n 

yinelmaden: «Beṭṭu n leqdic yettaǧǧa tagnit ɣer yiwen uselḥu d amaynut n wassaɣen, ibedd 

ɣef wayen i yessen yakan ugraw»1. Aya yettaǧǧa anelmad ur d-ilemmed acemma acku ad 

yeɛreḍ ad d-yesken timussniwin-is kan: «Ttaǧan tirmit-nsen, taɣuri-nsen d wuguren-nsen 

ɣur-sen» 2  ɣas akken leqdic s ugraw d tagnit n usnerni d umbaddel n tmusniwin n 

yinelmaden. 

1.5.3. Tasuddimt n usegḍem 

Tasuddimt-a tusa-d mgal tin n tdamsant, agraw yettara tamawt ɣer wassaɣen n tugma 

gar iɛeggalen tettun iswi n ulmad: «Yettara liser-is d iswi agejdan»3. Leqdic s ugraw 

yesnernay taywalt d usmetti, deg-s yiɛeggalen lemmden ad ttemyebeddalen yerna ad 

ttemyeḥsisen maca   ttwexxiren ɣef leqdic ara suddsen. Ur ttilin ara deg tegnit n ulmad 

maca agraw ad yuɣal d tagnit n wurar. 

Iswi n tsuddimt-a, d tanmila daxel n ugraw. Inelmaden ad ǧǧen iman-nsen akken ad 

suddsen tayunt n ugraw, ayen ara ten-yeǧǧen ad sruḥen tixutert n tnezzarirt. Ihi, 

tasuddimt n usegḍem d aḥiwel n umeslay ur nettawi ɣer yigmaḍ yelhan. 

Mi nekfa ameslay ɣef tsensegmit s ugraw, deg wayen i d-iteddun ad yili wawal ɣef 

tsensegmit s usenfar id-yellan d aḥric deg usentel-nneɣ. 

2. Tasensegmit s usenfar 

2.1. Tabadut-is 

Tasensegmit s usenfar d yiwet n tarrayt i d-summren yimnuda n tsensegmit akken ad 

ilin inelmaden d urmiden deg ulmad-nsen. Send ad nesbadu tasensegmit-a ad nerr tamawt 

ɣer tbadut n «usenfar», akken ad negzu d acu i d anamek n usenfar deg taɣult  n usegmi ? s 

wudem-nniḍen : d acu i d-yemmal wawal asenfar? 

                                                           
* « la division du travail laisse alors la place à une nouvelle gestion des relations, centré sur le ‘’vécu’’ du 
groupe » 
1 MEIRIEU Ph.groupe et apprentissage, [en ligne], http://www.meirieu.com/groupe.htm (27/04/2019) 
* « gardent pour eux leurs expérience, leurs  lecture ou leurs problèmes » 
2 MEIRIEU Ph. Kif-aɣ 
* « Se donne son propre bien etre comme objectif » 
3 MEIRIEU Ph. Kif-aɣ 

Awal asenfar s trumit « projet » yesbadu-t-id PERRNOUD Ph. akka: «Asenfar am 

(uɣerbaz n lxedma), n ( uḍris ilelli), d tabrat neɣ d ( tineɣrit tadduklant ) llan-d mgal n 

uɣerbaz i yettaken azal i leḥfaḍa d yiluɣma»1. Seg tbadut-a ad negzu d akken nezmer ad 

nesserwes asenfar ɣer uɣerbaz anida tella lxedma daxel n tneɣrit tadduklant, imi asenfar d 

leqdic s timmad-is.  

Asegzawal n tussna n usegmi ifka-as i usenfar tabadut-a: «Asenfar d yiwet n tqacuct 

yebnan s ttawilat n yimdanen neɣ n tɣawsiwin, yesɛa akud-is ilaqen akken ad yessiweḍ ɣer 

yiswan  ibanen ilmend n uheggi iwatan»2. Anamek-is, asenfar dayen ara d-yesbedd umdan 

deg yiwen n wakud akken ad yessiweḍ ɣer kra n yiswan dɣa annect-a ad yili s uheggi. 

Ihi, nezmer ad negzu d akken asenfar deg usegmi: « D yiwen urmud asnas, yeskanay-

d azal n usegmi, yemmal-d yiwen neɣ aṭas n yisuɣal n tegzi ibanen, yerza anadi,tifin n 

tifrat i wuguren d usemres n yisuɣal ikmamen. Armud-a ad yili s useɣwes yerna sɣur 

inelmaden d uselmad deg usatal n tidet»3.Asenfar d armud ttegen-as yinelmaden d uselmad 

asnas deg tilawt anida yeɛa asatal i t-yerzan dɣa deg-s yella unadi d tifin n tfrat i wuguren i 

d-yettmagar uqcic deg ulmad-is maca ilaq ad yesɛu usenfar iswan ibanen deg tazwara. 

Imi negza d acu i d anamek n wawal asenfar d wacu i d- yemmal tura ad nerzu ɣer 

tbadut n tsensegmit s usenfar 

Ɣer MEIRIEU Ph.:« Tasensegmit s usenfar tbedd ɣef tekti anelmad ad yekcem deg 

tegnit n leqdic s usenfar, s uɛiwed n wayen yeɣra, anda ara d-yaweḍ ɣer kra n yigmaḍ i 

yeḥemmel neɣ yessaram ad t-isbedd[….]»4. Tasensegmit s usenfar tbedd ɣef leqdic n 

unelmad anda ara yessiweḍ leqdic d ayla-s ilmend n tmussniwin i yessen yakan. 

                                                           
* « le projet comme “l’école de travail “, “le texte libre “, “la correspondance “, ou “la classe cooperative “, 
s’inscrivaent dans une opposition à une école publique autoritaire, centré sur l’apprentissage par cœur et 
lexercice » 
1  PERNOUD Ph. 1999, apprendre à lécole à travers des projets : pourquoi? comment? ,Faculté de 
psychologie et des sciences de l’éducation Université de Genève, asb 01 
 
*« Un projet est une entité constitué par un ensemble de moyens humains et matériels, réunis pour une durée 
déterminee, afin d’atteindre un objectif précis, en suivant un échancier régouresement défini » 
2 RAYNAL F.et RIEUNIER A. 2002, dictionnaire des conceptes clés, 9eme edition, asb  301 
* « Le projet est une activié pratique signifiante, à valeur èducativé, visant un ou plusieurs objectifs de 
compréhension précis,elle implique des recherches, la résolution de probléme et s’ouvent, l’utilisation 
d’objectifs concrets. Une telle activité est planifiée et menée à bien par les éleves et l’enseignant dans un 
contexte naturel et  
vrai » 
2 MORISSETTE P. 2000, vivre la pédagogie du projet collectif, Montréal, Quebec 

Tasensegmit-a d tin i yettilin deg uɣerbas, tettak azal i umeslay n unelmad, ma d 

aselmad ad yili d alemmas, d imwelleh, d amnir deg tegnit n uselmad/ ulmad: 

«Tasensegmit s usenfar tettili deg taɣult taɣurbizt, mačči d ankar n wayen is-d-yezzin seg 

tama n berra,maca ur tezmir ara ad tili war sin yiwudam-a igejdanen: aselmad neɣagraw 

n yiselmaden akked yinelmaden»1 

Asenfar yettaṭṭaf akud ilmend n usatal, d anelmad ara t-ifernen yerna ad yili d 

anembaḍ fell-as: « D tabadut n leqdic deg wakud yettbeddilen (yezmer ad yettef kra n 

wussan neɣ aseggas d ummid), anida anelmad neɣ agraw ad sɛun tanembaḍt. asenfar 

yewwi-d ad yebdu s txutert i d-yesken unelmad»2. Tasensegmit s usenfar tettawi inelmaden 

ɣer useḍru n kra n yifuras d ikmamen i yellan deg tidet d iswian n ulmad deg wahil n 

tangiwin akked tzemmar iɣer ssawḍen, tbedd ɣef unagraw n tgezmin anida zemmren ad 

tekkin deg-sent yerna ad sɛun timlilin turmidin. Tettili gar-asen tnezzarirt i ten-yettaran d 

imegliyen,dɣa ad yessiweḍ unelmad ad yextir leqdic-is. 

2.2. Acuɣer tasensegmit s usenfar 

Ilmend n leqdicat n yimnuda n tsensegmit, PERNOUD Ph.3 yefka-d mraw n tamawin 

swacu i nezmer ad d-nsegzi tignatin ara yilin s usenfar: 

                                                                                                                                                                                
* « La pédagogie du projet renvoie àl’idée de mettre l’élève `en situation de projet` de réutilisation de ce 
qu’il apprend [….] ou en l’amenant à se représenter un résultat à long terme que l’on estime eminement 
désirable pour lui et qui va, pense-t-on, le mobiliser [….] » 
4 MEIRIEU Ph. [en ligne],https://www.meirieu.com/ECHANGES/Rossard-motivation.pdf (09/03/2019) 
*« La pédagogie du projet se limite au champ scolaire, non pas dans le sens qu’il récuse l’environnement 
exterieur à l’école, mais dans celui qu’il ne peut jouer qu’avec deux acteurs essentiels : l’enseignant ou le 
groupe des enseignants, les lèves » 
1 PERRENOUD Ph. Pédagogie de projet,  deg, une pédagogie globale centré sur l’élève, Marseille Chantal 
Ohanession 
* « Se défini comme un travail de durée variable (il peut dur quelques jours ou s’entendre sur une année 
entière) dont un individu ou un groupe assume la responsabilité. Le projet doit naitre d’un intérêt mnifesté 
par l’élève (il doit étre choisi ou adopté par lui) » 
2 La pédagogie par projet à l’école maternelle,[ en ligne], www.beepe da projet.com 
*-Entraîner la mobilisation de savoirs et savoir-faire acquis, construire des compétences 
  - Donner à voir des pratiques sociales qui accroissent le sens des savoirs et des apprentissages scolaires 
  -Découvrir de nouveaux savoirs, de nouveaux mondes, dans une perspective de sensibilisation ou de “ 
motivation ” 
  -Placer devant des obstacles qui ne peuvent être surmontés qu’au prix de nouveaux apprentissages, à mener 
hors du projet 
  -Provoquer de nouveaux apprentissages dans le cadre même du projet 
  - Permettre d’identifier des acquis et des manques dans une perspective d’autoévaluation et d’évaluation-
bilan 
  - Développer la coopération et l’intelligence collective 

 Aseqdec n tmussni ara d-yegmer yiwen akken ad yaweḍ ɣer kra ntzemmar. 

Asenfar ttmagaren-t-id waṭas  n wuguren, mačči d iluɣma n uɣerbaz maca d 

uguren i d-yewwi ad naf tifrat d ttawilat  akken ad naweḍ ɣer wayen nebɣa s 

usenfar-a. Anelmad d imeggi deg leqdic-a mačči kan ad yesɛu tazmert yerna 

ad yissin maca ad yissin neɣ ad inadi amek ara yesnerni tazmert neɣ 

tizemmar ara d-yegmer akken ad yemhaz deg unadi-is. 

 Asenfar yettak tagnit i unelmad ad yegg asnas i leqdic-is, dɣa d ayen i 

yettaken azal i tmussniwin-nni id-yewwi deg uɣerbaz. Da, iswi agejdan d 

akken anelmad ad yissin amek ara yessiweḍ ɣer tmussni, yerna ad yelmed s 

usnas daxel n uɣerbaz.  

 Tifin n tmusniwin timaynutin d umaḍal amaynut deg yiwet n tegnit anda ara 

ḥussen i wayen iḍerrun.Anelmad mi ara yesɛu asenfar, ilaq ad inadi fell-as 

akken iwata. Dɣa deg unadi-is, ad yaf iman-is yerna-d aṭas n tmussniwin 

timaynutin yerzan taɣult-nni neɣ taɣulin nniḍen. S waya, ad yuɣal d imegliy 

akken ad d-yawi amaynut ulac-it ɣer wiyaḍ. Asenfar yettak tagnit ad 

yesnerni yiwen aṭas n tzemmar ɣef tikkelt. Amedya; anelmad neɣ agraw 

yebɣan ad yaru amagrad, ad iḥettemfell-as lḥal ad yissin aṭas n tlufa am: 

anta tiferrawin ilaqen? Amek ilaq ad yaru? Amek ara t-idiyessufeɣ ? d acu 

ilaq ad issinen daxel-is? Anti tizarigin yelhan? 

 Anelmad ad yili sdat n iɛewwiqen, ur yezmir ad ten-yekkes alamma yewwi-d 

amaynut s leqdic s usenfar.Leqdic s usenfar yettmagar ugguren d iɛewwiqen 

anida yiwen u yezmir ad ten-iwexxer, zemmren ad ilin wugguren yerzan 

allalen neɣ akud neɣ  d lixsas n tirmit  maca yiwen ilaq ad yissin amek ara 

inadi d wamek ara iseggem iman-is s lemɛawna n wiyaḍ iwakken ur d-

yettili ara uḥebbus, rnu ɣer waya ad yissin ad ifares tagnit n yiɛewwiqen 

iwakken ad isebɣer iman-is ugar. 

 Deg yiwen usenfar, yettili deg-s uzrireg n waṭas n tmussniwin. Deg yiwen 

usenfar, anelmad yettaf iman-is irennu-d aṭas n tmussniwin deg wayen 

                                                                                                                                                                                
  - Aider chaque élève à prendre confiance en soi, renforcer l’identité personnelle et collective à travers une 
forme d’empowerment, de prise d’un pouvoir d’acteur 
  - Développer l’autonomie et la capacité de faire des choix et de les négocier 
  - Former à la conception et à la conduite de projets 
3PERNOUD Ph.bder-ya 

yerzan almad amaynut imi yesɛa assaɣ d tussna am tikli n ugraw anida ad 

igerr iman-is daxel n ugraw yerna ad yissin amek ileḥḥu iwakken ad yili 

usenfar-nni d amesbaɣur. 

 Anelmad ad yessiweḍ ad ifrez ayen yessen d wayen deg wacu ixus ilmend n 

uktazal amninad d uktazal n ugatu.Tiwuriwin n yinelmaden deg usenfar  

ttaǧǧant ad ilint tegnatin anida yal yiwen ad yektazel iman-is war ma ifaq d 

uktazal ugar-asen. Acku aktazal-a yettɛawan iwakken ad yili ulmad yelhan 

yerna ad siwḍen ad walin lixsas-nsen d wayen I d-yufraren mi ara qeddcen 

deg yiḥricen. Yezmer daɣen uselmad ad yissin aswir n yinelmaden-is s 

usenfar yerna ad yegzu akken iwata timuɣliwin-nsen. 

 Asnerni n tdukkli, lemɛawna d tegzi n ujemmuɛ. Asenfar yettili-d s teddukli 

d lemɛawna gar iɛeggalen n ugraw iwakken ad yishil uxeddim. Annect-a 

igellu-d s waṭas n usnerni n tzemmar am: tussna n usmeḥses,afares n 

tmuɣliwin, tuddma n rray, tuddma n wawal, yerna ad yissin amek ara inadi 

ɣef lemɛawna nnig n waya, ad yessiweḍ ad yegzu tixutert n leqdic s ugraw d 

yibuɣar i yesɛa deg ulmad. 

 Asenfar yetteg lemɛawna i unelmad akken ad yesɛu taflest deg yiman-is, 

yerna ad d-yesken tamagit-is d tid n wiyaḍ.Deg usenfar, yal yiwen iman-is 

neɣ d aɛeggal deg ugraw d netta i d ameggi. Anida yettuɣal usenfar d aɣbalu 

ansa i d-ttagmen taflest n yiman d tmagit, dɣa d annect-a i yettaǧǧan 

anelmad ad yesɛu init ad yelmed yerna ad yizmir ad yaweḍ ɣer wayen 

yebɣa. iwakken ad yili waya ilaq d aɣerbaz ara tent-yesnernin. 

 Asnerni n yiman d tezmert deg umeslay neɣ deg uskasi ɣef wayen fernen. S 

usenfar anelmad yessawaḍ ad yesnerni iman-is ilmend nugraw dɣa ad yissin 

ad yesselḥu tigawin-is iwakken ad yexdem leqdic-is,deg tama-nniḍen, ad 

yelmed s wudem akmam, ad yissin ad yesmeḥses daxel n ugraw yerna ad 

yettekki deg umyekcem n tmuɣliwin. Tizemmar-a ttemkemmalent ugar-

asent daxel n leqdic s usenfar. 

 Asileɣ ɣer usugen d tekli n usenfar. Deg usenfar, anelmad yesɛa aṭas n 

tigawin mi ara d-yili ixeddem deg ugraw ɣas akken aselmad yesɛa tamlilt 

tagejdant deg tikli-a maca tikwal yelha ad asen-yeǧǧ tagnit i yinelmaden ad 

uɣalen d nutni ara yeselḥun akken ad lemden ugar yerna ad asen-tettunefk 

tegnit anida ara d-seknen ayen yellan deg usugen-nsen. 

Imi i d-nessasen acuɣer ilaq leqdic s usenfar d wacu i d azal yesɛa deg usnerni n 

tzemmar n unelmad, ad nɛeddi ɣer usegzi lqayen i tikli n usenfar daxel n tneɣrit. 

2.3. Tikli n usenfar 

Ameslay ɣef tikli n usenfar, yeskanay-d d akken tikli mačči d iwellihen imuta kan, 

maca d taɣara gar tɣariwin i d-yemmalen amek ara kecmen yinelmaden deg leqdic n 

usenfar. Ɣer PERNOUD Ph.1, tikli n usenfar temmal-d: 

-Tirmist tamezdayt; yesselḥaw-itt ugraw n tneɣrit (aselmad yettɛawan-iten maca ur  

inekkeḍ ara akk tilufa). 

-Tettwellih ɣer ufares akmam (aɣmis, tafsert, tarmit tusnant, tizlit…). 

-Amalway n tegrumma n tgezmin anida inelmaden akk zemmren ad tekkin yerna ad  

sɛun tamlilt turmidt yemwatan akked tallat d lfayda-nsen. 

-Taskuri n ulmad n tmusniwin akked useqdec-nsent deg useḍru n usenfar (gzem,  

sɣiwes, gerrez,atg). 

-Teskanay-d daɣen almad yettwakzawen, yegza ahil n yiwen uɣyuḍneɣ ugar  

(tafransist, azawan asegmi….). 

Iwakken ad yili usenfar, ilaq deg tazwara ad beddent tgezmin iwakken ad yesɛu 

aɣawas. D aɣawas-a i yettawin ɣer usenfar yelhan: «Aseɣwes yelhan d tikli n usenfar ara 

yawḍen ɣer yigmaḍ yelhan »2. Asiɣwes n leqdic yettil-di deg tazwara n usenfar, iwakken 

ad yili swudem amatu s usezdi gar yiḥricen 

Aseḍru n usenfar yebḍa ɣef wukkuẓ n tferkiwin tigejdanin, deg-s ara naf talliyin 

yemgaraden qqnent ɣer tirmad. Ila afran n usentel, asɣiwes d useggem n usenfar, aseḍru 

                                                           
1
PERNOUD Ph., 1999, yettwabder-d ya, asb  02 

* «  une bonne planification est une bonne gestion du projet sont des atouts precieux pour la réussite » 
2  TALBOT  R. W., 1990, l’enseignement pa projet, revu des sciences de l’éducation [en ligne] 
https://doi:org/10.7202/900655 

akked uskazal-is deg taggara. Asbedded n tferkiwin-a, ibeddu seg leqdic yinelmaden d 

uselmad: 

2.3.1. Afran n usentel 

Yettili-d usentel deg tneɣrit s tegnit n umeslay gar uselmad d yinelmaden-is, ad 

siwḍen lwaḥi ɣer usbedded n yiswan d ugbur  n tirmad ara  icerkendeg usuddes  n usenfar. 

Iwakken ad gen asenfar imezdi, yesefk deg tazwara ad yili ufran n yal anelmad iman-is: « 

iwakken ad yili usenfar d asenfar n yal yiwen, afran-is yewwi-d ad yili n yal yiwen iman-is, 

ulac asenfar mbla n yal yiwen iman-is n yiswi d ugbur»1. S lemɛawna n kra n wallalen 

(amagrad, tafsert, adlis….) ara d-yawin isteqsiyen, tigensas d wammas n teɣdeft n 

yinelmaden. Asezdi n tgensas-a yettawi agraw ɣer ufran n usentel ibɣan ad xedmen fell-as 

yerna ad yeqqim aṭas deg wallaɣ-nsen. 

2.3.2. Aseɣwes d usuddes n usenfar 

Seld afran n usentel d uskan n yiswan-is, ad d-tas tferka d usuddes n usenfar. 

Aneggaru-a yessefk ad yeddu deg wakud-is s beṭṭu n tferkiwin i ferqen s yiman-nsent d 

tigezmin neɣ d tigawin: «aseɣwes n tferkiwin d tgezmin yettili d amenzu iwakken ad yefk 

akud i usenfar»2. 

 PROULX J.3 yessumer-d yiwet n tekli n usɣiwes tebḍa ɣef ṭam n yiḥricen igejdanen: 

 Asuddes n tferkiwin 

Deg-s inelmaden ad bnun tiferkiwin tigejdanin ara ḍefren deg ukala-nsen iwakken ad 

sɛun fell-as tamuɣli tamatut. 

                                                           
* « pour que le projet soit le projet de chacun, l’appropriation doit etre le fait de chaque personne. Il n’ya pas 
de projet commun sans appropriation doit etre le fait de chaque personne. Il n’ya pas de projet commun sans 
appropriation individuelle de l’objectif et du contenu » 
1  RESEAU ECOLE NATURE, 1996, Eduquer de l’environement par la pédagogie de projet, paris, 
l’Harmattan, asb  75 
* « La planification des étapes et des tâches est primordiale pour donner un cadre temporel au projet » 
2 ABDALLAH F. 2009, méta-modelisation pour décrire et instrumenter une situation d’apprentissage de 
pédagogie par projet collectif, université de  Maine, asb 33 
. – La structuration en étapes. – La spécification du contenu. – La définition et le partage des tâches, des rôles 
et des responsabilités. – L’établissement d’un calendrier de travail. – La régulation du fonctionnement des 
équipes. – La définition des méthodes de collecte de données. – La précision des modes et des critères 
d’évaluation du projet. – La précision de la disposition du projet. 
3 PROULX J.bder-ya, asb 106 

 Asemles n ugbur 

Deg-s ad d-seknen tilisa d yiswan iɣer bɣan ad awḍen. 

 Asbadu d beṭṭu n leqdic,timlilin d tnembaḍin 

Deg ugraw, ad sbeddeden ilugan n leqdic, ad t-bḍun wu gar-asen; yal yiwen ad yesɛu 

tamlilt-is yerna ad yili fell-as d anembaḍ iwakken ad kzen belli ad yettwaxdem akken 

iwata. 

 

 

 Tasrusi d tfada n leqdic  

Iwakken ad d-fken akud gar tekliwin timeqqranin n usenfar, ad sɛun tafada i usujed-

is ara yilin d tanembaḍt-nsen akk. 

 Aseggem d twuri n yigrawen  

D asezdi n yinelmaden deg yigrawen, ad sbeddeden ilugan ibnan i useggem n usenfar 

am wadduden, tikli timettit d twuri nugraw… 

 Asbadu n tarrayin n usezdi n yinefkan 

Ad sbeddeden timsalɣut n yisallen d tarrayin s wacu i ten-id-gemren (tamkerḍit, 

aẓeṭṭa, tisastanin…) 

 Askan n yisefran n uskazal n usenfar 

Imi asenfar yemmal-d tirmad n ulmad, ihi ilaq ad yettwktazel yerna yewwi-d ad gzun 

yinelmaden-a ilmend n wacu ara yili uktazal. 

 Tiseddi n uheggi n usenfar 

Send ad kfun asenfar ilaq inelmaden ad gzun ɣef  wacu ara heggin asenfar-nsen? 

Amedya, ma yella yessuter-d deg-sen uselmad afares s tira d timawit neɣ tira kan. 

2.3.3. Aseḍru 

Deg tferka-a, asenfar ad yesɛu talɣa, d afares n yigmad ikmamen yerna ad yili fell-as 

umeslay. Afares-a yettawi-d tanfalit d temsertit n tmussniwin; ad tili n ulmad n ukala 

akken d ummid i wumi yeqqar J.P.BOUTINET d aseḍru n wayen yellan kan d aɣawas: 

«tiddi-a d leqdic  n usenfar akken ad yili useḍru n tekliwin n uɣawas yemgaraden»1,  

aselmad ad yesker taywalt  gar-asen, ad ten-yeɛreḍ ɣer uskan n usnerni i yellan deg leqdic-

nsen yerna ad ten-yenjaɛ   ad seggmen iman-nsen ayen i ccḍen deg-s, amek i yezmer ad tili 

tukksa n kra n yiḥricen neɣ n tmiḍranin akken daɣen i yezmer ad tili tnernyawt-nsent neɣ 

ubeddel-nsent. 

Imi ibedd usenfar, d lawan n uskan-is i yimdanen-nniḍen neɣ i yigrawen-nniḍen. Ad 

mmeslayen ɣef yal tigawt i sɛeddan. 

2.3.4. Askazal 

Aselmad deg tferka-a .yeskazal  ilmend n tikli n leqdic akked yiswan isensegmanen: 

«askazal yebḍa ɣef kraḍ n yiswiren (win n ulmad, n tekli n leqdic akked ufares n taggara) s 

useqdec n kraḍ n tewsatin: askazal amnadi, amsileɣ akked ugmuḍan»2. Tamlilt n uskazal 

deg tsensegmit s usenfar  d amuqqel ɣer umgired gar yilugan n usenfar d useḍru-is. 

Ɣer J.P. BOUTINET, askazal yezmer ad d-yerr ɣef: 

-Assaɣ gar yigmaḍ iɣer ssawḍen d wayen isqedcen ilmend n wak n wazal ibaɣuren. 

-Taruyt n usenfar ilmend n yiswan n tigawt ibedden akked yigmaḍ iɣer ssawḍen. 

-Asezdi i d-yemmalen assaɣ gar yiswan d tigawin i d-flan. 

-Tadra n wawalen deg wassaɣ gar usezdi akked twennaḍt n usenfar. 

-Asbedded n wayen ixeddmen iɛeggalen deg usenfar. 

Deg tsensegmit s usenfar askazal ur yelli ara anagar deg taggara-s: «Askazal n 

usenfar ur yettili ara deg yiwen usefren, maca yettili-d s ugar n yisfernen i d-yewwi ad ilin 

deg teɣzi n tikli n usenfar »3. Ihi askazal yemmal-d akk isefren yerzan asenfar. 

                                                           
* « cette gestion est celle d’une mise en pratique du ptojet à travers la réalisation des différentes étapes 
planifiées » 
1 BOUTINET J. P., 2012, antropologie du projet,  Paris, Quardrige, 2éme édition, asb  287 
* « une évaluation à trois niveaux (évaluation des apprentissages de la demarche, c’est-à-dire du processus de 
travail, evaluation de la production finale) en pratiquant plusieurs type d’évaluation :diagnostique, formative 
et sommative » 
2 MAVROMARA-LAZARIDOU C. 2016, la pédagogie de projet pratiquée en FLE dans les deux premiéres 
classes du collège public grèc, Doctorat, école supérieure de pédagogie de Karlsruhe, asb : 116 
* « l’evaluation d’un projet ne peut se limiter à l’utilisation d’un seul critère. Elle est toujours 
multidimentionnelle, réspectant en cela la complexité du projet » 

Tijenṭeḍt uṭ06 teskanay-d aɣawas n tikli n usenfar. 

3. Tamlilt n uselmad deg ulmad s usenfar daxel n ugraw 

Yesɛa uselmad deg leqdic-a tamlilt d amsaɛef asensegman, yettili iwakken ad d-yawi 

allalen iwatan akked umeslay d yinelmaden ɣef tarrayt ara ḍefren. yettseggim almad i d-

yesra useḍru n usenfar, yettɛawan-iten deg wamek ara frun uguren-nsen deg ugraw. maca 

adeg-is deg tneɣrit, simmal tettbin-d tikli n usenfar simmal yettuɣal d uffir: «Deg uselmed 

s usenfar, adeg d temlilt n uselmad ttbinen deg tazwara syin akinttuɣalen ur ttbinen ara, d 

tuccda ma neḥseb azal-nsen d arnay»1.Asenfar sellḥawen-t sin n yiwudam igejdanen, d 

wid yesɛan tamlilit tameqqrant: «Iselmaden ḥerrzen deg  tsensegmit tazmert n usumer 

akked tezmert n tesrusi n yinelmaden deg wadeg i ssaramen»2. 

Iwakken ad nesbedd asenfar ilaq ukkuẓ n tmiḍranin-a: 

Aselmad   Anelmad Tagzemt Tamusni 

Azenziɣuṭ07:Tamlilt n uselmad d unelmad deg tsensegmit s usenfar3* 

 

Deg tazwara n ulmad, tamlilt n uselmad tettili d amɛiwen: «Deg uselmed s usenfar, 

tamlilt n uselmad send akk n kra d amɛiwen gar-asen ud yiswan n tmussniwin n ulmad »4. 

Iwakken ad d-yerr Jean PROULX ɣef usteqsi i yerzan tamlilt n uselmad deg uselmed s 

usenfar: « Deg wacu tessuter temlilt n umɛiwen deg ulmad s usenfar?»5 Yessumer-d ukkuẓ 

                                                                                                                                                                                
3 BOUTINET J. P. bder-ya, asb : 288 
* « dans l’apprentissage par pojet, la place et le role de l’enseignant apparaissent plutôt discrets, on aurait tort 
de considerer leur importance comme secondaire » 
1 PROULX J. 2004, apprentissage par projet, presse de l’université du Québec, asb 35 
* « les enseignants gardent sur la pédagogie le pouvoir de proposition, le pouvoir de mettre les élèves à la 
place qu’ils souhaitent » 
2 BOUTINET J., kif-aɣ,  asb 215 
*Ẓzer tajenteḍt uṭ 09 s tutlayt n trumit 
3 ABDALLAH F.2009, bder-ya, asb : 39 [tijenṭedt uṭ 0] 
* « on insiste beaucoup sur l’idée que, dans l’enseignement par projet, l’enseignant exerce avant tout un role 
de médiateur entre l’apprenant et les objectifs de connaissances à acquerir » 
4 PROULX J. bdr-ya, asb 74 
*En quoi donc le role mediateurchez l’enseignant est-il particuliérement solicite dans l’apprentissage per 
projet ? 
*-Entraineur 
  - animateur 
  - motivateur 

n temliliyin tigejdanin n uselmad i yellan daxel n temlilt-a tameqqrant; temmal-d tamlilt n 

usalas, amesfaḍu, ameglay akked umeskazal. 

3.1. Tamlilt n usalas 

Aselmad deg uselmed-is s usenfar, yettili d asalas n ugraw n tneɣrit akked yigrawen i 

yesbedd. tamlilt-is, ad d-yesken d akken yesɛa tirmit,yessefk ad yissin talɣiwin n ulmad 

akken ad d-yerr ɣef yisteqsiyen n yinelmaden yerna ad ten-yeɛiwen deg ferru n wuguren-

nsen. Tamlilt-is daɣen tessutur ad yizmir ad yegzem rray deg tlufa timeqqranin, yesɛa 

tugna  n «coach»1; ad yettɛeddi seg tamiwin maca ad ten-yeṭṭafar yerna ad yettaddam rray 

deg tsuddsin timeqqranin yelhan deg wakud yelhan. Yewwi-d deg taggara, ad yeqbel 

timerɣiwin akked uqemmer acku ur yezmir ara ad yesenkeḍ tafelḥit neɣ tafesna n usenfar 

deg yigmaḍ n taggara. 

3.2. Tamlilt n umesfaḍu 

Deg ulmad s usenfar, tamlilt n umesfaḍu tettbin deg tazwara, ilaq ad iwali 

inelmaden-is akk d wid ara iqedcen deg tneɣrit, sɛan yiwet n tikli ɣef leqdic yerna sɛan 

akud, tallalt akked tmusniwin ilezmen ara ten-yawin ɣer tqimit i leqdic:asuddes n 

yigrawen, aheggi-nsen ɣer leqdic deg tneɣrit, umuɣ n yisental i d-yettwasummren ɣef 

usenfar, umuɣ n yisallen d temsulɣa-nsen,…Aselmad yesefk ad yemyermed d yinelmaden 

iwakken ad iɛell anezwi n leqdic anida yal anelmad ad iḥuss s wadeg-is. Tamlilt-is daɣen, 

ad yesenkeḍ d akken leqdic ileḥḥu akken iwata s teskuri n yinelmaden d ferru n wuguren 

akked usenkeḍ ɣer utekki-nsen akken ma llan. 

Ɣer PROULX J.: «Asbedded n ugraw n tneɣrit tikwal dayen i yuɛren deg 

tsensegmit »2, ihi tamlilt-a mačči dayen isehlen ɣef uselmad. 

                                                                                                                                                                                
   - évaluateur 
5 PROULX  J. Kif-asb  
1 Coach : GODRIC, HATCH et all, yebder-it-id proulx J., kif-asb 
* « animer eficacement un groupe-classe est une résponsabilité à la fois exigeanteet difficile 
pédagogiquement» 
2 Kif- asb 

3.3. Tamlilt n umegley 

Almad s usenfar  s timmad-is d timgelyit ama i uselmad ama i unelmad acku 

isenfaren-a d afran n yinelmaden s lebɣi-nsen, maca, simmal iteddu leqdic simmal i 

ttemlalen d kra n wuguren ara d-isubben seg temgelyit-nsen, swuguren-a illa udham n 

wakud, imenɣi gar iɛeggalen n ugraw… dagi i d-yewwi uselmad ad iger iman-is, ad ten-

yettɛiwin deg ferru n wuguren-nsen ad asen-yetteg kra n tebɣest s wacu ara semmden 

leqdic-nsen d usmekti-nsen s leqdic ixeddmen yakan yelha d wayen ara ssiwḍen ɣer sdat. 

3.4. Tamlilt n umektazal 

Almad s usenfar am yal almad asensegman, aselmad ur yettaǧǧi ara tanembaḍt-is n 

uskazel n ulmad iɣer ssawḍen yinelmaden, d akala i yettkemmlen. Aselmad ad yerr 

tamawt-is d usezref-is ɣef  tegruma n ukala n uheggi d useḍru n usenfar akked ufares 

aneggaru. Daxel n ukala-a yeskazal inelmaden ilmend n tɣara d tesmekta n ulmad-nsen, 

deg-s ara iwali ma yella kra unerni deg leqdic-nsen s wudem n lemɛawna d temgelyit… 

Dayen ara ten-iwellhen d akken mačci d afares n taggara i d-iswi kan maca ula d assisen d 

ulmad i d-lemden seg tazwara alamma d taggara n usenfar. 

Tamlilt n uselmad tettekki s waṭas ɣef tmiḍrant n «feedback»: «ilaq ad nzer deg 

temlilt n uselmad-amektazal tilawt iwatan n tmiḍrant n «feedback »[….]»1. Iwakken ad d-

awin yinelmaden-a mačči kan almad ara ssiwḍen deg taggara n usenfar, maca ad d-rnun 

almad nniḍen. 

4. Ibaɣuren n leqdic s usenfar daxel n ugraw 

Aselmed s usenfar yettak-d aṭas n yibuɣar i unelmad, yessishil almad yeqqnen ɣer 

wayen tuḥwaj tmetti yerna  ad yili d akemam; yes-s i yezmer ad iqabel tidet. 

-Anelmad d uselmad ttuɣalen d imegliyendeg leqdic ara sbeddeden, dɣa almad yesɛa  

azal. 

-Anelmad yesnernay tifulment-is d tnembaḍt-is: «Asenfar d ameskar n tfulmanit d  

                                                           
* « il faut voir dans le role de l’enseignant-évaluateur la présence d’un necessaire mécanisme de feedback » 
1 PROULX J. bdr-ya, asb 81 
* « Le projet est facteur d’autonomie et de socialisation » 

usmetti»1. 

        -Anelmad yeseɛɛu taflest deg yiman-is, dayen ara t-yeǧǧen ad yeṭṭef deg leqdic-is,  

         yettqabal uguren yerna yeferru-ten:«Asenfar d aɣbalu n teflest n unelmad deg yiman-   

         is akked tmagit-is ara yilin d ttawil yessiwiḍen ɣer tmusni »2. 

-Anelmad yekeččemdeg tegnit n wuguren, d ayen ara t-yeǧǧen ad yelmed tifukas  

iwatan i tifin n tifrat-nsen amek 

-Yettili-d uzrireg seg taɣult ɣer tayeḍ, dayen ara yeǧǧen anelmad ad yizmir ad  

yesseqdec timussniwin-is yemgaaden deg yisatalen yemxalafen. 

         -Almad deg ugraw d tagnit anda inelmaden ad ddukklen akken ad as-gen i usenfar- 

          nsen adeg deg tmetti, 

-Tettili lemɛawna gar yigrawen n tneɣrit anda akk inelmaden cerken yiwen n yiswi. 

Taggrayt 

Deg taggara, seg wayen i nwala deg uḥric-a n teẓri, nufa d akken leqdic s ugraw d 

amesbaɣur i yal anelmad; yessishil tanezzarirt gar-as d yiɛeggalen-nniḍen, yettkalay ɣef 

yiman-is yerna yettak-d almad yufraren. 

Deg-s inelmaden ttegen timlilin yemxalafen s lemɛawna n uselmad isen-yeskanayen 

tikli ara ḍefren, maca ma ur telhi ara lemɛawna-a, ur ssawaḍen ara ɣer yigmaḍ yelhan acku 

llant kra n tlufa ur d-yewwi ara uselmad-nni ad yeɣfel fell-asent, ma ulac ad keccmen deg 

tsuddimin. 

Seg wannect-a nessaweḍ ɣer tkti d akken aselmad yesɛa tamlilt d tameqqrant deg 

uselmed amek ara yissinen ad qedcen s ugraw. Ihi tamlilt-is tezmer ad tili d tamselɣut 

mačči kan deg ulmad iɣer yebɣa ad ten-yessiweḍ maca ula deg tesnarrayt ara yessexdem. 

                                                           
1 LEMIERE V., 1997, apprendre et réussir ensemble, Lyion chronique sociale 
* « le projet est une source majeur de confiance en soi et d’identité, qui sont à leurtours des ingrédients 
précieux du rapport au savoir » 
2PERNOUD Ph.bder-ya 

Tasensegmit s ugraw d tarrayt i yessexdamen deg uselmed amiran, maca iwakken ad 

awḍen yes-s ɣer kra n ygmaḍ yessefk ad qedcen ilmend n kra n tewtilin am wakud, iswan, 

igmaḍ n taggara ara yilin d ikmamen… annect-a akk yemmal-d asenfar. Ihi tasensegmit s 

ugraw akked tsensegmit s usenfar ima d agraw i t-esselḥawen ilmend n ukkuẓn tekliwin 

tigejdanin acku asenfar-a mačči d ayen i yezmer yiwen unelmad ad t-yeg iman-is ḥala ma 

yufrar. 

Seg tama nniḍen, ɣas akken tisensegmin-a d tibaɣurin i yinelmaden; snernayent 

almad-is ama iman-is ama d anmetti maca ttemlalen deg ukala-nsen akked wuguren i sen-

iregglen tikli-nsen neɣ yessaɛar –itt iwakken ad awḍen deg lawan ɣer yigmaḍ i ssaramen. 

Deg uḥric i d-iteddun, ad nerzu ɣer tasnarrayt ideg ara d-nemmeslay ɣef usentel n 

umahil-nneɣ. Aḥric-a d win yesɛan azal meqqer deg tezrawt imi yes-s i nezmer ad d-

nesken s wudem usnan ttawilat d tarrayin ara neḍfer iwakken ad d-negmer inefkan iwumi 

ara neg asnas.

Tazwert 
        Deg yixef n tesnarrayt, awal ad yili ɣef usentel n umahil-a, ad yili ussisen-is d tmental 

i ɣ-yeǧǧan ad t-nefren, syin akkin ad nessisen iswi d txutert n usentel-a akked usissen n 

unnar, deg-s ad d-nessegzu: adeg n tsastant, afran n wadeg ; n uselmad ; n uswir. Mi nekfa, 

ad nemmeslay ɣef tarrayt n ugmar n wammud akked tarrayt ara neḍfer deg tesleḍt n 

yinefkan. 

S waya, ad nessishil tigzi n kra n tlufa i yimeɣri n tezrawt-a acku tazersastant tesɛa azal 

deg tegzi. 

1. Asissen n usentel 

Asentel n tezrawt-a yewwi-d ɣef txutert n tsensegmit s ugraw deg usuddes n 

usenfar asensegman daxel n tneɣrit. Aya yekcem deg taɣult n usegmi i yettnadin ad 

tessiweḍ anelmad ad yelmed akken ilaq d wamek ilaq. 

Asentel-a yemmal-d yiwet n tarrayt gar tarrayin tineggura i d-yenulfan deg unnar n 

uselmed, ilmend n unekmar s tzemmar yisemrasen deg lawan-a deg yimahilen n usegmi. 

Deg uselmed n tutlayin, ula deg tutlayt n tmaziɣt, ad naf tarrayt-a iɣef d-yewwi 

usentel-a tettwasemras deg tneɣriyin. D asemres-a i yeǧǧan  kra n yimnuda n tsensegmit ad 

gen tizrawin fell-as. Deg wayen yerzan tutlayt n tmaziɣt, yella-d yiwen n umahil ɣef 

tsensegmit s ugraw deg ufares s tira n massa TAKERKART S1, terra tamuɣli-s ɣer wamek 

i d-yettili ufares s tira s usemres n yigrawen. Maca,nekkni nerra tamuɣli-nneɣ ɣer  

tsensegmit s ugraw deg leqdic s usenfar. 

                                                           
1
TAKERKART Sabrina, 2012/2013, Afares s tira s tsensegmit s ugraw, Taseddawit  Ɛebd Rraḥman MIRA, 

Bgayet. 

Afran n usentel yella-d ilmend n kra n tmental: 

-Tarrayt-a d tin yisemrasen deg waṭas n taɣulin deg tmetti n yal ass; ad naf nseqdac-itt deg 

turart am wurar n dabex, deg uɣerbaz, deg uxxam…. 

-Tarrayt-a tetteg assaɣen inmettiyen gar yinelmaden 

-Tarrayt-a tesnernay tizemmar n yinelmaden anida tettak-asen tagnit ad ilin d urmiden . 

2. Iswi d txutert n usentel 

Aselmed n tutlayt n tmaziɣt yuḥwaǧ aṭas n tarrayin iwakken iswi n ulmad ad yaweḍ 

acku d tamussni i d iswi agejdan. 

Iswi-nneɣ deg umahil-a : asissen n tulmisin n tsensegmit s ugraw anida ara d-

nesken azal-is deg usuddes n usenfar asensegman acku d asenfar i d ttawil ara yeǧǧen 

inelmaden ad ddaklen ilmend n yiwen yiswi. 

Syin akkin, nebɣa ad nwali amek i yezmer  usenfar ad ibedd s lemɛawna d tdukkli n 

yinelmaden deg yigrawen,dɣa amek i d-tettili temlilt n yal yiwen ? Amek yettili beṭṭu n 

leqdic d wamek i d-yettili usezdi-nsen i yiḥricen iwakken ad yuɣal s talɣa takemmalit ? 

Deg taggara, nebɣa ad nwali amek i zemmren yinelmaden mi ara ddaklen, ad as-

fken tagnit i usenfar-nsen ad yettwazuzzer deg tmetti. 

3. Asissen n unnar 

Iwakken ad nessiweḍ ɣer yiswi n umahil-a yerna ad as-nefk udem ussnan, yessefk 

ad ilin wallalen ara nessemres. Amahil-a yerza annar asensegman, anamek-is, yerza 

tineɣrit deg uɣerbaz. Dɣa,deg-s ilaq ad negmer inefkan yellan deg tilawt iwakken ad 

nessiweḍ ad as-nexdem tasleḍt tussnant ara ɣ-yessiwḍen ad nefk tiririyin iwatan i ugnu. 

Deg wayen yerzan annar, nga tasastant-nneɣ deg uɣerbaz alemmas « ƐEBBANE 

Remḍan » i d-yezgan deg temnaḍt n « Uqbu » acku deg tamiwin-a i d-nufa asemres n 

tsensegmit s ugraw. 

Deg uɣerbaz-a llan ukkuẓ n yiselmaden n tmaziɣt, maca nekkni nextar ad nili s 

lmendad n yiwen deg-sen acku d netta i yesɛan tarmit fell-asen, yerna aselmad-a tettunefk-

as tegnit  ad yexdem yiwen n usileɣ deg useggas2008, lwaḥi d « Naserdin AYT WAƐLI1 » 

anida i d-wwin ɣef tsensegmit s ugraw d tsensegmit s usenfar. Ma nesserwes gar-as d 

yiselmaden-nniḍen, d netta kan i tt-yesseqdacen deg uɣerbaz-nni. 

Deg wayen yerzan aswir, nextar wis ukkuẓ acku nettwali-ten meqqerit,yerna sɛan 

iḥulfan iwakken ad xedmen kra, ttaken-as azal i leqdic i sen-d yettak uselmad. Rnu ɣer 

waya, uɣen tannumi xeddmen isenfaren deg yiseggasen yezrin maca leqdic deg ugraw i 

tikkelt tamezwarut i t-smersen. 

Nefren ad tili tsestant-nneɣ deg yiwet n tneɣrit kan n uswir wis ukkuẓ acku asentel-

nneɣ yerza akala n yigrawen. 

4. Asissen n tarrayt n ugmar n yinefkan 

Iwakken ad negmer inefkan neɣ ammud iwumi ara neg tasleḍt, nefren sin n ttawilat 

i nwala wulmen i turdiwin i d-nesummer deg tazwara. 

                                                           
1 Naserdin AYT WAƐLI : d aselmad n tutlayt n tmaziɣt. 

4.1. Tannayt 

Deg wayen yerzan tarrayt-a, yessefk fell-aneɣ  ad tt-nesseqdec s timmad-nneɣ 

iwakken ad nerr lewhi-nneɣ i yal tigawt ara d-yilin s ɣur yinelmaden. Tannayt-a nexdem-itt 

deg tneɣrit n uswir wis ukkuẓ iwakken ad nwali akala n yigrawen lawan n leqdic. 

 

 

 

 

 

 

 

 

 

 

  

4.1.1. Asissen n tfelwit n tannayt 

 

Aɣerbaz alemmas : ABBANE Remdane 
taneɣrit : aswir wis 4 n ulmud alemmas  
Igrawen : 08 

Asenfar: tullist 
Iswi: tizemmar n ugraw deg usuddes n usenfar    “tullist” 
Alallen  n useqdec : Timsirin d tullisin 

 Itewlen  Ag1  Ag2 Ag3 Ag4 Ag5 Ag6 Ag7 Ag8 

   
   

T
im

eg
li

w
t 

n 
yi

ne
lm

ad
en

 

Deg tneɣrit: 
Inelmaden ttaken azal i leqdic : 
-Taɣuri n kra n tullisin akken ad sԑun 
tikti ɣef tɣessa n tullist 
-Agzul n yal tullist i yeɣra unelmad 
 Asebded n usentel deg ugraw:  
-Yal yiwen yesummer-d  tikti syin 
akin sawḍen ɣer tikti tamatut 
-Yal asentel yesԑa assaɣ d tudert n 
yal ass 
Inelmaden steqsayen : 
-Wu gar-asen(anelmad ɣer unelmad) 
-Aselmad 
Tudma n tezmilin mi ara d-yili 
useɣti: 
-Ayen id-yeqqar uselmad 
-Ayen id-qqaren inelmaden wu gar-
asen 

        

A
ss

aɣ
en

 g
ar

 i
ɛe

gg
al

en
 

-Yiwen ad d-yas mgal wiyaḍ sin akin 
ad    yeddu akken i tella tiddi n 
ugraw 
-Inelmaden ad ttmeslayen wu gar-
asen alama sbeddeden tuddsa nleqdic 
daxel n ugraw 
-Tifin n tefrat i wuguren iten-d-
yettemlalen daxel n ugraw 
-Tiɣimit n yinelmaden 
-Tasussmi mi ara d-yettmeslay yiwen 
deg-sen 
-Imenɣiyen gar-asen 
-Ma yella wid iɣelben mi ara ddmen 
rray, kkaten ad qenԑen wid yellan 
drus s yilugan-nni 

  T

an
ez

za
ri

rt
 g

ar
 y

in
el

m
ad

en
 

 
Ma yella win iferḍen rray-is daxel n 
ugraw 
-Ambaddel n tmuɣliwin 
-Ma yettili usezref daxel n ugraw 
-Ma ssawaḍen ad sdakklen 
timuɣliwin-nsen akken ad  d-fken 
yiwet n tekti takemalit 
-Atekki n yiԑeggalen n ugraw akken 
ma llan deg uskasi 
Amek ttmeslayen wu gar-asen? 
-Aqader n tegnit n umeslay 
-Aseqdec n yir awal 
-Aseɣzef deg umeslay 
 

        

   
   

   
   

   
   

   
  A

dd
ud

en
 n

 y
in

el
m

ad
en

   
  
   

   
   

   
   

  
   

   
   

   
   

   
   

   
   

   
   

 

Tilin n tegzi: 

-I yinelmaden mi ara ttmeslayen 
wugar-asen  
-I uselmad deg umeslay-is 

Taddukli 
Asefhem n yal tikti ara d-yini yiwen 
Inelmaden summuren-d yal tikkelt 
tiktiwin timaynutin 
Asefqed n yisallen send asemres: 

-S usteqsi n uselmad 
-S tuɣalin ɣer temsirin 
-S useqdec n wayen sԑan ama d 
idlisen ama d azetta 

Aԑiwed i tucḍiwin ara d-yekkes 
uselmad 

Askazal gar yinelmaden  

Tafelwit uṭ °01:  Tafelwit n tannayt n tikli n ugraw 

 

4.1.2. Asissen n yisfernen n tfelwit n tannayt 

Asfren01: Timegleyt n yinelmden 

Iswi-s: Ad nwali ma yella leqdic s ugraw yettɛawaninelmaden iwakken ad  

ilin d imgliyen 

Asfren02:Assaɣen gar yiɛeggalen 

   
   

   
   

T
iz

em
m

ar
  i

ɣe
r 

ss
aw

ad
en

 y
in

el
m

ad
en

 

Taywalt : 

-Tuddma n umeslay daxel n ugraw 
-Tizemmar n usenfali s timawit deg 
taggara n ufares: 
Aqader n wakud 
Inelmaden ttaken azal i wayen i-
ɣaren 
_Aqader n usigez 

-Anelmad mi ara yekfu yal aḥric ad 
t-id-yesefhem s tewzel 
Asuddes gar tgezmin: 

-Tanmezla: 
Amtawi n tektiwin d tilawt 
Amseḍfer n tektiwin 
asemhez n tektiwin 
Asaka gar tseddarin  
-Asezdi: 
Tikesrert deg umeslay-nsen 
Imqimen udmawanen/irudmawanen 
Amawal icudden ɣer usentel 
Aktay 
Isuraz n usezdi 

Iswi-s: Ma leqdic daxel n ugraw yessawaḍ ad ilin wassaɣen yelhan gar  

yiɛeggalen 

Asefren03: Tanezzarirt gar yinelmaden 

Iswi-s: Ad nwali amek i yezmer leqdic s ugraw ad yeg tanezzarirt yelhan  

gar yiɛeggalen-is 

Asefren04: Adduden n yinelmaden 

Iswi-s: Ad nennadi ɣef wadduden iɣer yessawaḍ leqdic s ugraw 

Asefren04: Tizemmar iɣer ssawaḍen yinelmaden 

Iswi-s: Ma tessawaḍ tarrayt-a n leqdic s ugraw ad tesnerni tizemmar n  

yinelmaden alamma d taggara n ufares 

4.2. Adiwenni 

 Nefren ad yili udiwweni azgen imeldi deg ugmar-nneɣ imi, yella wayen ur nezmir ara ad 

t-nwali deg tneɣrit s tannayt, dɣa ilaq ad nsemmed tiririt s yisteqsiyen n yigrawen. 

Igrawen  Amḍan-nsen Isental n yisenfaren-nsen 

Agraw01 05 Asfel 

Agraw02  03 Axxam n yimɣaren 

Agraw03 03 Lḥerraga 

Agraw04 03 Tukerḍa 

Agraw05 02 Lɣerba 

Tafelwit uṭ 02 : Igrawen n tneɣrit aswir wis ukkuẓ , aɣerbaz  alemmas 

Tamawt : 

1- Asenfar n yinelmaden d tira n « wammud n tullisin » 

2- Uṭtun n yinelmaden : 35. Ayen i d-yeqqimen sennig  yigrawen-a, d inelmaden   

     iqedcen iman-nsen (11)   

3-Iɛeggalen n ugraw akken  ma llan ttekkin deg tririt ɣef yisteqsiyen        

Deg udiwenni-a akked yinelmaden akken llan deg yigrawen, ad aɣ-d-mmeslayen ɣef 

leḥmala-nsen i ulmad s ugraw d wamek ara farṣen  taddukkli-nsen iwakken ad ǧǧen 

asenfar-nsen ad yuɣal berra i tneɣrit. 

4.2.1. Asissen n yisteqsiyen n udiwenni d yigrawen 

-Asteqsi01: Mitxeddmem iman-nwen ayaxir ? neɣ mi teddukklem deg ugraw?   

Agraw06 03 Aderwic yerwa lɛqel 

Agraw07 02 Yir aseggas 

Agraw08 03 Amɣar mi ara yemmet 

 Acuɣer? 

Iswi-s: Ad nwali timegleyt d leḥmala- nsen deg usemres n tarrayt-a 

-Asteqsi02: Amek i tessuddusem leqdic-a n usenfar ugar-awen? 

Iswi-s: ad nwali tikli n usenfar mi ara qeddcen yinelmaden daxel n ugraw 

-Asteqsi03: Ma tebɣam ad tezuzzrem asenfar-nwen ɣer tmetti?  Ih neɣ xaṭi? amek? 

Iswi-s: ad nwali ma leqdic s ugraw yettɛawan inelmaden iwakken ad zuzzren isenfaren- 

.nsen deg tmetti. 

5. Asissen n tarrayt n tesleḍt 

Tasleḍt-nneɣ deg umahil-a, ad d-tili ɣef yinefkan n tfelwit ntannayt i nga daxel n 

tneɣrit n uswir wis ukkuẓ d yinefkan n udiwenni i nga d yigrawen. 

Ihi tasleḍt ad tili akka: 

5.1. Tarrayt n tesleḍt n tannayt 

Tannayt-a tella-d ilmend n tririt ɣef snat n turdiwin timenza n leqdic-nneɣ i d-

yeqqaren : 

 Leqdic s ugraw yettɛawan deg wuẓẓu n wassaɣen inmettiyen. 

 Leqdic s ugraw yessawaḍ inelmaden ad gen tasuddest n yiḥricen n usenfar deg 

yiwen n usenfar yemmden, 

Nga yiwet n tfelwit n tannayt ara d-ijemɛen akk tikli n yigrawen deg yiwet n tneɣrit 

ilmend n yiwen usenfar.  Sin akkin, tikli n tesleḍt tella-d s usegzi n yal taggayt s yisfernen 

itt-id-yemmalen anda yella-d usegzi n (+), (-/+), (-). Sin ɣur-s, ad neg tasemlilt i yigmaḍen-

a s usdakkel n yisfernen n yal taggayt. 

5.2. Tarrayt n tesleḍt n udiwenni 

Adiwenni-a yettara-d ɣef turda tis kraḍ n ugnu n umahil-a id-yeqqaren:  

 Leqdic s ugraw yettɛawan inelmaden iwakken ad zuzzren isenfaren-nsen deg 

tmetti.  

Iwakken ad tifsus tesleḍt, ad d-nessisen deg tazwara tiririyin n yigrawen ɣef usteqsi, 

sin akkin, ad d-nessufeɣ taggayin ilmend n tiririyin-nni. Sin ɣur-s,  ad yili usegzi n yal 

yiwet . ɣer taggara, ad neg tasemlilt i tririyin-a. 

 

Taggrayt 

Ɣer taggara, nessaweḍ nenjer-d iberdan d tarrayin i neḍfer seg tazwara alamma d 

taggara iwakken ad d-negmer inefkan ara nesseqdec deg umahil-a. 

Ihi deg yixef i d-iteddun, s tesleḍt ara neg i yinefkan-a, ad d-nerr ɣef usteqsi 

agejdan d turdiwin i d-nessumer deg tazwara n tezrawt-nneɣ.



 

 

 

 

 

 

 

 

Ixef II: 

Tasleḍt n yinefkan

 

  



 

 

Tazwert 

Ixef-a d win yerzan tasleḍt n yinefkan i d-negmer seg unnar acku yes-

sen ara neṣṣiweḍ ad d-nerr neɣ ad d- nessidet turdiwin n umahil-a. 

Deg yixef-a, ad neg tasleḍt i yinefkan n tannayt i d-negmer seg tikli n 

yigrawen daxel n tneɣrit, d yidiwenniten i nga yid-sen. 

Aḥric amezwaru: ideg ara neg tasleḍt i yinefkan i d-negmer seg tfelwit 

n tannayt 

Aḥric wis sin: deg-s ad neg tasleḍt i tririyin i d-negmer deg udiwenni i 

nga i yigrawen n useggas wis ukkuẓ n uɣerbaz alemmas.

 

 

  



 

 

 

 

 

Aḥric 1: 

Tasleḍt n yinefkan n tannayt

Tazwert 

Deg uḥric-a amenzu n yixef n tesleḍt, ad neg tasleḍt i  yinefkan id-negmer s 

tfelwit n tannayt deg tneɣrit n uselmed n tmaziɣt n useggas wis ukkuẓ n uɣerbaz 

alemmas anda tannayt-a terza ṭam (8) n yigrawen. D annect-a ara aɣ-iɛiwnen akken 

ad nexdem tasleḍt iwulmen imi d inefkan-a ara d-yerren ɣef snat n turdiwin timenza 

n ugnu n umahil-a: 

 Leqdic s ugraw itteg assaɣen inmettiyen gar yinelmaden  

 Leqdic s ugraw yeṣṣawaḍ inelmaden ad gen tasuddest i yiḥricen n 

usenfar deg ufares yemmden. 

 

1. Leqdic s ugraw 

 

Aɣerbaz alemmas : ABBANE Remdane 
taneɣrit : aswir wis 4 n ulmud alemmas  
Igrawen : 08 

Asenfar: tullist 
Iswi: tizemmar n ugraw deg usuddes n usenfar    
“tullist” 
Alallen  n useqdec : Timsirin d tullisin 

 Itewlen  Ag1  Ag
2 

Ag
3 

Ag
4 

Ag
5 

Ag
6 

Ag
7 

Ag8 

T
im

eg
le

y
t 

n 
yi

ne
lm

ad
en

 

Deg tneɣrit: 
Inelmaden ttaken azal i leqdic : 
-Taɣuri n kra n tullisin akken ad sԑun 
tikti ɣef tɣessa n tullist 
-Agzul n yal tullist i yeɣra unelmad 
 Asebded n usentel deg ugraw:  
-Yal yiwen yesummer-d  tikti sin akin 
sawḍen ɣer tikti tamatut 
-Yal asentel yesԑa assaɣ d tudert n yal 
ass 
Inelmaden steqsayen : 
-Wu gar-asen(anelmad ɣer unelmad) 
-Aselmad 
Tudma n tezmilin mi ara d-yili useɣti: 
-Ayen id-yeqqar uselmad 
-Ayen id-qqaren inelmaden wu gar-asen 

 
 
+ 
 
+ 
 
+ 
 
+ 

+ 
 
+ 

A

ss
aɣ

en
 g

ar
 i

ɛe
g

ga
le

n 

-Yiwen ad d-yas mgal wiyaḍ sin akin ad    
yeddu akken i tella tiddi n ugraw 
-Inelmaden ad ttmeslayen wu gar-asen 
alama sbeddeden tuddsa nleqdic daxel n 
ugraw 
-Tifin n tefrat i wuguren iten-d-
yettemlalen daxel n ugraw 
-Tiɣimit n yinelmaden 
-Tasussmi mi ara d-yettmeslay yiwen 
deg-sen 
-Imenɣiyen gar-asen 
-Ma yella wid iɣelben mi ara ddmen 
rray, kkaten ad qenԑen wid yellan drus s 
yilugan-nni 

+/- 
 
+ 
 
+ 

+ 
- 
+ 

+/- 

+ 

+/- 

m

Ma yella win iferḍen rray-is daxel n 
ugraw 
-Ambaddel n tmuɣliwin 
-Ma yettili usezref daxel n ugraw 
-Ma ssawaḍen ad sdakklen timuɣliwin-
nsen akken ad  d-fken yiwet n tekti 
takemalit 
-Atekki n yiԑeggalen n ugraw akken ma 
llan deg uskasi 
Amek ttmeslayen wu gar-asen? 
-Aqader n tegnit n umesla 
-Aseqdec n yir awal 
-Aseɣzef deg umeslay 
 

 
- 
+ 
+/- 
 
+ 
+ 
 
 
+ 
- 
+ 

 
- 
+ 
+/- 
 
+ 
+/- 
 
 
+ 
- 
+ 

 
+/- 
+/- 
+/- 
 
+ 
+/- 
 
 
+ 
- 
+/- 

 
- 
+ 
- 
 
+ 
+/- 
 
 
+/- 
- 
+/- 

 
- 
+ 
- 
 
+ 
+ 
 
 
+/- 
- 
- 

 
- 
+ 
- 
 
+ 
- 
 
 
+/- 
- 
- 

 
- 
+ 
+/- 
 
+ 
- 
 
 
+/- 
- 
- 

 
- 
+ 
+/- 
 
+ 
+/- 
 
 
- 
- 
+/- 

   
   

   
   

   
   

   
  A

dd
ud

en
 n

 y
in

el
m

ad
en

   
  

  
  

  
  

  
   

  
  

  
  

   
  

  
  

  
  

  
  

   
  

  
  

  
  

 

Tilin n tegzi: 

-I yinelmaden mi ara ttmeslayen wugar-
asen  
-I uselmad deg umeslay-is 
Taddukli 
Asefhem n yal tikti ara d-yini yiwen 
Inelmaden summuren-d yal tikkelt 
tiktiwin timaynutin 
Asefqed n yisallen send asemres: 
-S usteqsi n uselmad 
-S tuɣalin ɣer temsirin 
-S useqdec n wayen sԑan ama d idlisen 
ama d azetta 
Aԑiwed i tucḍiwin ara d-yekkes uselmad 
Askazal gar yinelmaden  

Tafelwit 01:  Tafelwit n tannayt n tikli n yigrawen 

 

Ilmend n yinefkan n tfelwit n tannayt ad nɛeddi ɣer usegzi n taggayin s yittewlen 

itent-id-yemmalen ama d (+), (-/+) ama d (-). 

1.1. Timegleyt n yinelmaden 

Da ad d- nesnekwu inefkan yerzan timegliyt n yinelmaden deg leqdic s ugraw imi 

tesɛa tixutert tameqqrant deg umhaz n ulmad-nsen. Acku timegliyt n umdan tettbin-d s 

leqdicat-is ixeddem ama iman-is ama d wiyaḍ. 

1.1.1. -Inelmaden ttaken azal i leqdic 

Deg uferdis-a, inelmaden gan taɣuri i kra n tullisin akken ad sɛun tikti ɣef tɣessa n 

tullist anda tigawt-a terza yal anelmad iman-is. Inelmaden akken ma llan ɣran, imi, 

aselmad-nsen deg tazwara yussumer-asen-d kra n yizwal n tullisin ; iswi-is, ad yeǧǧ  

inelmaden ad sɛun tikti ɣef wayen ara d-yexdem. Ihi nezmer ad d-nini d yiwet n tikli gar 

tikliwin n leqdic s ugraw. Rnu ɣer waya, tella-d tigawt-nniḍen anda yal yiwen ixdem-d 

Taywalt : 

-Tuddma n umeslay daxel n ugraw 
-Tizemmar n usenfali s timawit deg 
tagara n ufares: 
Aqader n wakud 
Inelmaden ttaken azal i wayen id-ɣaren 
_Aqader n usigez 

-Anelmad mi ara yekfu yal aḥric ad t-id-
yesefhem s tewzel 
Asuddes gar tgezmin: 

-Tanmezla: 
Amtawi n tektiwin d tilawt 
Amseḍfer n tektiwin 
asemhez n tektiwin 
Asaka gar tseddarin  
-Asezdi: 
Tikesrert deg umeslay-nsen 
Imqimen udmawanen/irudmawanen 
Amawal icudden ɣer usentel 
Aktay 
Isuraz n usezdi 

agzul iwayen iɣra,  acku tigawt-a tessidit i uselmad d akken inelmaden ɣran yerna sɛan 

tikti ɣef i ɣer yebɣa ad ten-yeṣṣiweḍ. 

1.1.2. -Asebded n usentel deg ugraw 

Tigawt-a n ufran n usentel tella-d s tlelli, imi aselmad yeǧǧa igrawen ad sbedden 

asentel i sen-yehwan akken ad d-tili leḥmala i wayen ara d-xedmen. Deg tannayt, nwala d 

akken deg yigrawen akken ma llan, yal yiwen ad yessumer tikti syin akin ad ṣṣiwḍen ɣer 

tikti tamatut. Amedya: agrawwis2 ixedmen tullist “Axxam n yimɣaren”, deg tazwara tekker-

d yiwet n tnelmadt tenna-d: 

” Yelha lukan ad nexdem ɣef dderya iḍegren lwaldin-nsen”, syin akin tenna-d 

tayeḍ:“Taggara n lwaldin-ayi ɣer wanda ara d ruḥen?, nnan-as: ɣer uxxam n yimɣaren”.  

Syin ɣur-s ufan belli d isem-a i yelhan d asentel. Ilmend n waya, nesnekwa-d d 

akken yal asentel i yettusbedden yesɛa assaɣ d tudert n yal ass n umdan. Amedya; Ḥerraga, 

Tukerḍa, Lɣerba, atg. Anda llan wid iɛacen annect-nni, llan wiyaḍ snen ḥed teḍra yid-s, 

lland d tulsa isen-d-ulsen, neɣ deg wallalen n taywalt am tiliẓri, iẓeḍwan inmettiyen 

1.1.3. -Inelmaden steqsayen 

Mi ara yesteqsay unelmad i d-yettbin ma d imegley neɣ xaṭi . Ɣef waya, nwala d 

akken isteqsiyen ttilin-d gar yinelmaden, seg unelmad ɣer wayeḍ, seg ugraw ɣer wayeḍ.. 

Maca d tin gar yinelmaden d uselmad i yugten, acku ttwalin d aselmad ara sen-d-yefken 

ṣṣeḥ yerna ma ccḍen ad asen-d-yesseɣti. Dɣa yeskanay-d tineɣrit-a d tin yellan d 

tadduklant. 

1.1.4. -Tuddma n tezmilin mi ara d-yili useɣti 

Igrawen akk ttadamen tizmilin mi ara sen-d-yseɣtay uselmad-nsen acku d netta i d 

amnir-nsen mi ara qedcen. Yesseɣtay-asen-d tucḍiwin-nsen yal tikelt yerna ttwalin d netta 

kan ara d-yinin ṣṣeḥ. Macca, ma ttemseɣtayen ugar-asen ur ttadamen ara tizmilin. Dɣa 

ttmeḥesisen kan, syin akkin ad steqsin aselmad ma yeṣṣeḥa, umbeɛd ad ddmen tazmilt-nni 

ara d-yesseɣti uselmad. Amedya: agraw wis 03tenna-yas tnelmadt-nni i yeɛawnen aqcic-nni 

i yxedmen ɣef “Ḥerraga” d aken tullist-is txus deg tigawin, ilaq ad yili umṣefer-nsent 

macca aqcic-nni ur yeddim ara tazmilt-nni, almi is-tt-id-yseɣta uselmad-is.  

S wakka ad d- nini timegliyt n yinelmaden daxel n ugraw deg wayen yerzan 

asebded n usenfar n “tullist” telha imi yal aferdis yeskanay-itt-id. 

1.2. Assaɣen garyiɛeggalen n ugraw 

Deg taggayt-a, ad d-nesnekwu inefkan yerzan assaɣen i d-iḍerrun gar yinelmaden 

deg leqdic daxel n ugraw. Acku sɛan azal deg usmures n ugraw anda assaɣen yelhan 

snernayen deg ulmad akken daɣen ma ur lhin ara ssenqasen deg umhaz n ulmad. 

Nwala deg tikli n ugraw daxel n tneɣrit, deg wayen yerzan tiddi n ugraw, ad yili 

yiwen n  unelmad mgal wiyaḍ, sin akkin ad yeddu akken ddan wiyaḍ. Acku d tuget i 

iɣelben yiwen. Akken daɣen llan yigrawen wis 01 d wis 02 ulac akk tanmegla wugar-asen; 

deg tazwara ad ten-tafeḍ msefhamen ad ilin deg yiwen n rray. Ma deg wayen yerzan tifin n 

tifrat n wuguren, nufa-d d akken llan yigrawen am wis 01 d wis 02  d wis 07 ṣṣawaḍen ɣer 

tifrat n wuguren-nsen s lemɛawna ugar-asen. Llan daɣen yigrawen wis 03 ur ṣṣawaḍen ara 

ɣer tifrat anda d aselmad kan isen-d-yettafen tifrat. 

Ma d tiɣimit n yinelmaden akken llan deg yigrawen, nwala dakken llan kra n 

yigrawen tiɣimit-nsen twulem anda wid yellan ɣer zdat bernen ɣer deffir. Maca llan wiyaḍ 

qqimen ɣer defffir dɣa tiɣimit-nsen ur telhi ara anda wa ur yettqabal wayeḍ, qqimen  akkk 

deg yiwen uzarig; tikwal yiwen ur yeẓẓar wayeḍ mi ara d-ttmeslayen . Anect-a ilmend n 

tneɣrit-nni tamecṭuḥt yerna uṭṭun n yinelmaden meqqer (35 yinelmaden). Ihi, deg wayen 

yerzan tasussmi, d wid kan yettɣiman ɣer zdat i yettsusumen mi ara d-yettmeslay yiwen 

acku tmeḥsisen i uselmad. Ma d wid ur twulem ara  tɣimit-nsen ulac akk tasussmi yal 

yiwen ansa i d-yettmeslay . Rnu ɣer waya, wid iqedcen iman-nsen xedmen ṣṣut ugar n wid 

yellan deg yigrawen.  

Deg tikli n yigrawen-a nwala belli yettili-d uqenneɛ yal tikelt ara ddmen rray anda 

ma yella yiwen ur yettuqneɛ ara s rray-nni ad uɣalen srid ɣer uselmad imi d netta ara ten-

iqenɛen. Dɣa s waya, nufa-d ulac imenɣiyen ugar-asen anda llan-d lewaḥi s lebɣi-nsen. 

1.3. Tanezzarirt gar yinelmaden 

Deg taggayt-a, ad d-nesnekwu amek i d-yettili usekasi gar yinelmaden mi ara 

qedcen deg ugraw, imi d asekasi-a ara aɣ-d-yerren ɣef uḥric ameqqran i d-yemmalen 

tarrayt n tsensegmit  n ugraw. 

Deg wayen yerzan tanebaḍt n yinelmaden daxel n ugraw, nwala ulac win iferḍen 

rray-is ɣef yimdukkal-is, kkaten kan ad d-awin ayen yelhan i tulissin-nsen, akken ma llan, 

anda yal yiwen ad yefk tamuɣli-is ɣef usentel d tektiwin i d-yessumer alma d taggara ad 

ṣṣiwḍen ad seddaklen timuɣliwin-nsen akken ad d-fken tikti takemmalit. Maca nwala kra n 

yiɛeggalen ur ttikkin ara akk deg uskasi acku werɛad faqen i leqdic s ugraw; anda tikwal 

mi ara d-yessumer yiwen tiktiwin timaynutin, qeblen srid dɣa anect-a yettuɣal ɣer tɣimit-

nsen imi ur ten-isuɛed ara lḥal ad tekkin deg usekasi. Rnu ɣer waya,  ulac s waṭas asezref n 

yinelmaden deg leqdicat-nsen imi yal tikelt ttrajun aselmad ad asen-d-yegzem rray. 

 

Deg wayen yerzan ameslay gar yinelmaden, nwala belli iɛgalen mačči d wid i 

yefkan azal ameqqran i tegnit n umeslay. Anda tikwal ttqadaren yerna smeḥesisen mi ara 

d-yettmeslay yiwen maca tikwal llan wid igezmen tameslayt mi ara slen i kra n tekti ur 

sen-teɛǧib ara; ad meslayen srid war ma yefuk umenzu-nni awal. Tikwal yettili-d ugzum n 

wawal acku win i d-yettmeslayen akken yessiɣzif deg wawal alma ɛyan wiyaḍ. Ma d 

asemres n yir awal ulac-it akk deg tneɣrit imi tella-d lemqadra ugar-asen. 

 

1.4. Adduden n yinelmaden daxel n ugraw 

  Ma nmeslay-d ɣef tegzi n yinelmaden, nufa tella tegzi gar yinelmaden anda 

ffehmen i yimdukkal-nsen s lemɣawla; aya nesnekwu-t-id mi ara yettmeslay yiwen 

unelmad, tikwal ur t-ttaǧǧan ara ad ifak tameslayt ad as-gezmen awal acku ɛelmen dacu 

yebɣa ad yini, sɛan meḥsub yiwen n uswir. Seg tama-nniḍen, mi ara yettmeslay uselmad d 

yinelmaden, gzun srid acku aselmad-a d win yesɛan leɛqel, yessefham-iten-d s useqdec n 

wawalen iḥerfiyen yerna yerra-ten am yimeddukal-is, ulac assaɣ-nni n uselmad 

yettmeslayen s uswir ɛlayen maca ileḥḥu ilmend n uswir-nsen. 

Iɛeggalen n yigrawen-a d wid yettmɛawanen wugar-asen yerna ddukulen. Dɣa nufa 

deg ugraw wis 03, yal aɛeggal yeṭṭef kra n uḥric deg leqdic; yiwen yes-sen ad iselḥu 

tasenselkimt; wayeḍ d aglam, wayeḍ d tigawin . 

Inelmaden-a d wid i d-yettawin yal tikelt tiktiwin timaynutin, anda nwala deg 

yigrawen, simmal iteddu leqdic n tullist-nsen, yettili-d ubeddel gar yiḥricen, dɣa 

snernayen-itent; bdan s tikti tamecṭuḥt, rennun-d tigawin almi ṣṣawḍen ɣer tektiwin 

timeqranin. Maca yal tikelt ad d-awin kra n yisallen d imaynuten ttmuqqulen ɣer 

temselɣut-nsen send usemres ama s usteqsi n uselmad acku deg-s ixedmen taflest ɣef 

yiman-nsen. Ama s usmres n wayen sɛan: am uẓeṭṭa, idlisen, timsirin-nsen…. Dacu kan 

anelmad mi ara d-yini tikti-ines, ur d-yesefham ara yal tikelt anagar ma yella-d ḥed ur 

yefhimen ara, acku seqdacen tutlayt-nsen n yal ass. 

Rnu ɣer waya, inelmaden yal tikelt ttɛiwiden i tuccḍiwin i sen-d-yekkes uselmad, 

dɣa ttarun tamawin i sen-d-yettak yerna aselmad-nsen itteg-asen aktazal yal tikelt. Negza 

daɣen deg tannayt-a, inelmaden skazalen ula ugar-asen s umbaddel n tmuɣliwin imi yal 

tamuɣli tettas-d ad tektazel tayeḍ s tririt fell-as s tamiwin. 

S wakka nezmer ad nakez dakken iɛeggalen n yigrawen-a teddun tikli yelhan  

1.5. Tizemmar n yinelmaden ɣer taggara n ufares 

Taggayt-a taneggarut tezdi akk taggayin yezrin, temmal-d tizemmar i ɣer ṣṣawḍen 

yinelmaden ama deg wayen yerzan taywalt gar-asen ama dayen yerzan aseddakkel n 

tgezmin deg taggara n ufares. D tarrayt-a ara aɣ-iɛiwnen akken ad nesnekwu ma tarrayt-a n 

leqdic s ugraw d tin yettɛiwinen anelmad deg umhaz-is.  

1.5.1. Amhaz deg tuddma n umeslay daxel n ugraw 

Seg wayen i nwala deg tannayt segmi tebda almi tekfa, neṣṣaweḍ ɣer yigmaḍ-a i d-

yemmalen dakken inelmaden mhazen deg tuddma n umeslay maca mačči akk-it. Llan kra n 

yinelmaden wid n yegrawen wis 01 d wis 02 d wis 07, simmal qeddcen deg ugraw simmal 

ttqadaren tagnit n umeslay yerna ikemmel-asen uselmad s uwelleh-nsen ɣer tsussmi lawan 

n leqdic. Yessefhem-iten daɣen amek ara leḥḥun s lemqadra wugar-asen. 

1.5.2. Tizemmar n usenfali s timawit 

Ɣer taggara n ufares-a, inelmaden deg usenfali-nsen s timawit, ṣṣawḍen ad qudren 

akud i sen-d-yettunefken i tɣuri n tullisin-nsen1  d tririt ɣef yisteqsiyen i sen-d-ttaken 

yinelmaden-nniḍen, anda ṭṭfen azal n 15 alma d 20 n tedqiqin. Maca mi ara d-ɣren ur 

ttaken ara aṭas n wazal i wayen i d-ɣɣaren; ur ttaken ara rruḥ i wawalen-nni imi d allus kan 

i d-ttalsen . Seg tama-nniḍen llan deg teswiɛt-nni n tɣuri, inelmaden-nniḍen akk smeḥsisen 

acku ttekcamen deg usugen-nni, amedya: agraw wis 05, mi d-teɣɣar tnelmadt-nni tssewseɛ 

deg uglam terna teɣɣar s kra kra kan, dayen i ten-id-ijebden. 

                                                           
1
Ẓẓer deg tjenṭaḍ ifuras n yinelmaden 

Ma nuɣal ɣer uqader n usigez, nufa inelmaden-a tikwal ur ttqadaren ara asigez; 

nesnekwa-d annect-a mi ara ttmeslayen, seqdacen asigez maca ur sexdamen ara taɣect-nni 

akken ilaq iwakken ad yefhem wayeḍ ma d asteqsi neɣ d abhat akken ad yili yizen iɛedda s 

talɣa i t-iwulmen. 

1.5.3. Asezdi gar yiḥricen n usenfar 

Deg wayen yerzan tanmeẓla, ad naf tesɛa azal deg usuddes gar yiḥricen n usenfar, 

anda tettak-as i uḍris anamek d tkesrert n tɣuri. Seg-s nufa, isental n yinelmaden ccuden 

ɣer tudert n yal ass anida ur ffiɣen ara seg wayen i ten-id-yezzin yerna tiktiwin-nsen 

ttemṣeḍfarent seg tazwara n tullist almi d taggara. Aya yemmal-d dakken ttqadaren azenziɣ 

n wullis, maca llan kra n yigrawen am wis 03 d wis 05ur d-nebdir ara kra n yiḥricen anda 

ruḥen srid ɣer taggara. Nwala daɣen dakken fkan-as azal i tewreglemt, imi yal tikti tesɛa 

assaɣ d tin yellan nnig-s. 

Ma nuɣal ɣer wayen yerzan asezdi, igrawen akken ma llan, mi ara ttmeslayen, 

tikwal ur ṣṣaweḍen ara akken iwata ɣer userreḥ deg umeslay war aḥebbus, anida yal awal 

ad yesɛu assaɣ d win i d-iteddun. Tikwal-nniḍen, ad ten-tafeḍ, ad meslayen cwiṭ kan yerna 

yettwafham umeslay-nsen, dɣa tulmist-a terza inelmaden i yufraren deg tɣuri. Rnu ɣer 

waya, inelmaden akken ma llan deg ufares-nsen, smersen imqimen udmawanen d yisuraz n 

usezdi yemgaraden: tinzaɣ; tiseɣunin; imerna… Akken daɣen i d-yella usemres n umawal 

akked uktay yerzan yal asentel.  

Tasemlilt 

Akken ad nessishil tasuddest n yigmaḍ yemgaraden i d-negmer seg tannayt, nefren 

ad yili usdukkel n yigmaḍ daxel n tfelwit, anida ad nessissen acḥal n yizamulen i d-

yemmalen yal taggayt ama d (+), (+/-),(-) akken ad neṣṣiweḍ ɣer yigmaḍ imuta s uzamul i 

yugten.  

  -Timegleyt n yinelmaden  

Deg taggayt-a, ad naf dakken tuget n yigrawen d wid yellan d imegliyen deg leqdic 

daxel n ugraw, ama deg wayen yerzan: azal i as-fkan i leqdic-nni neɣ amek i ṣṣawḍen ɣer 

usebded n usentel; isteqsiyen i d-ttaken; tuddma n tezmilin. Maca lixsas yella-d deg wayen 

yerzan tuddma n tezmilin i wayen i d-qqaren ugar-asen acku ttaken azal i wayen i d-yeqqar 

uselmad kan.   

-Assaɣen gar yiɛeggalen n ugraw  

Deg taggayt-a, ad naf tuget n wassaɣen i d-yellan gar yiɛeggalen n ugraw mi ara 

gen leqdic, lhan sumata. Acku, ṣṣawaḍen ɣer tifin ntifrat i wuguren i ten-d-yettemlalen 

yerna reṣṣan tuddsa n leqdic-nsen, dɣa aya yettbin-d imi ulac imenɣiyen wugar-asen neɣ 

win i yettḥettimen rray-is ɣef wiyaḍ. 

-Tanezzarirt gar yiɛeggalen n ugraw  

Da, nufa-d tanezzarirt gar yinelmaden i yezdi leqdic, telha sumata anda ṣṣawḍen ɣer 

umebaddel n tmuɣliwin ugar-asen war ma tella-d tnembaḍt n ḥed. Ma nnmuqel ɣer 

yisfernen yerzan tagnit n umeslay, ad ten-naf ttqadaren, ttmeḥesisen, yal yiwen yesɛa azal 

deg-s. 

-Adduden n yinelmaden daxel n ugraw  

Nwala deg taggayt-a, inelmaden d wid yufraren deg tikli-nsen anda yal aferdis 

yeskanay-it-id ama deg wayen yerzan tigzi-nsen, taddukli, asefqed n yisallen send asemres, 

aɛiwed n usismel n tuccḍiwin neɣ aktazal wugar-asen. 

-Tizemmar n yinelmaden ɣer taggara n ufares 

Deg taggara n leqdic s ugraw, nwala inelmaden ṣṣawḍen ɣer yiswi n usenfar, imi 

snernan tizemmar-nsen deg usenfali s timawit. Yal agraw yesbed tullist-is s usuddes gar 

yiḥricen n leqdic anda tella-d ilmend n unamek d tenmeẓla d usezdi yelhan. 

 

Taggrayt 

S tannayt-a, nessaweḍ ad d-nerr ɣef snat n turdiwin timenza: 

 Leqdic s ugraw itteg assaɣen inmettiyen gar yinelmaden  

 Leqdic s ugraw yeṣṣawaḍ inelmaden, ad gen tasuddest i   

            yiḥricen n usenfar deg ufares yemmden. 

Ladɣa, nufa-d d akken llan waṭas n wassaɣen inmettiyen gar yinelmaden daxel n 

ugraw neɣ ula gar yigrawen, imi d assaɣen-a i ten-yeǧǧan ad ddakklen deg yiwen n leqdic. 

Rnu ɣer waya, nwala d akken inelmaden ssawḍen ad suddsen gar yiḥricen n usenfar, 

annect-a yettbin-d deg yifuras n yinelmaden. 

 

Mi nekfa deg uḥric-a amezwaru tasleḍt n yigmaḍ n yinefkan n tannayt, deg uḥric i 

d-iteddun, ad nsemmed tasleḍt s uselaḍ n yinefkan n udiwenni d yigrawen. 



 

 

 

 

 

 

 

Aḥric 2: 

Tasleḍt n udiwenni d yigrawen n 

yinelmaden 

Tazwert 

Akken i d-nenna yakan deg uḥric n tesnarrayt, adiwenni-a d yiwen gar tarrayin i 

nessexdem i ugmar nyinefkan, deg-s kraḍ n yisteqsiyen i nefka i ṭam n yigrawen 

Tasleḍt-a terza tiririyin, seg-sent ad d-nessufeɣ taggayin, sin ɣur-s ad nɛeddi ɣer 

tsemlilt n yigmaḍ n taggayin-a. Annect-a ad aɣ-yawi ad nẓer tamuɣli n yinelmaden ɣef 

leqdic daxel n ugraw d wamek i suddusen leqdic-nsen. Sin ɣur-s ad nwali timegliyt n 

yinelmaden ɣef uzuzzer n yisenfaren-nsen deg tmetti. 

1. Tamuɣli n yigrawen ɣef leqdic deg ugraw 

Iwakken ad nwali tamuɣli nyinelmaden ɣef leqdic daxel n ugraw, nefka-asen 

asteqsi-a:” Mi txeddmem iman-nwen ayaxir? Neɣ mi teddukklem deg ugraw? Acuɣer?” 

akken ad d-nerr ɣef usteqsi-a i yesɛan iswi, nesteqsa ṭam n yigrawen, ha-t-a wamek i d-

rran: 

Asteqsi  Tiririyin n yimsulɣa 

 

Mi txeddmem iman-nwen 
ayaxir? Neɣ mi teddukklem 
deg ugraw? Acuɣer? 

 

 

 

 Agraw02: « d agraw axir, mi ara nexdem 
deg ugraw, nettḥussu taɛekkumt xfif-itt, 
iɛejb-aɣ lḥal aṭas” 

Agraw03: “d leɛalit, ih! 

Agraw05: “Nekki ḥemmleɣ leqdic mačči 
uḥd-i, cɣel ad nili akka deg sin neɣ tlata, 
mačči d legroupe d ameqqran.” 

Agraw06: “Ad neddakel axir” 

Agraw01: “Mi nexeddem d le groupe ayaxir, 
axater nufa iman-nneɣ nett-partagé les 
idées, deg wanida i txus leḥaǧǧa ad tt-id-yaf 
wayeḍ”. 

Agraw04: “ad nexdem deg ugraw axir, acku 
kul yiwen ad yettɛawan wayeḍ “ 

Agraw07: Asmi ad txedmeḍ s legroupe i 
yeshel, cɣel wa yettɛawan wa”. 

Agraw08: “Nḥemmel ad nexdem mliḥ acku 
nettemɛawan”. 

         Tafelwit 01: Tamuɣli n yinelmaden ɣef leqdic s ugraw 

 Seld tasleḍt i nga i tririyin n yinelmaden akken llan d igrawen, ɣef usteqsi 

amezwaru anida iswi-nneɣ ad n wali d acu i d tamuɣli n yinelmaden ɣef leqdic daxel n 

ugraw, nufa d akken tiririyin-nsen mgaradent seg yiwen ɣer wayeḍ, annect-a yeǧǧa-aɣ ad 

d-nessufeɣ snat n taggayin: 

 Leqdic s ugraw yessishil almad. 

 Leqdic s ugraw d tagnit n umbaddel d lemɛawna. 

1.1. Leqdic s ugraw yessishil almad 

Ilmend n tririyin n yigrawen, neṣṣaweḍ ad d-nessukes taggayt-a id-yemmalen d 

akken leqdic s ugraw i yeshel ulmad: agraw wis 02+wis06+wis05, agraw wis02 yenna-d:“yal 

yiwen dacu-tent les idées i yesɛa mxalafent, imir-nni id-tettili lxedma zeddigen; yelhan 

aṭas,  teɛjeb-as i uselmad”.  Yenna-d daɣen ugraw wis 06: “kul yiwen ad d-yefk les idées-is 

après tettefaɣ-d mi neddukel axir”. 

1.2. Leqdic s ugraw d tagnit n umbaddel d lemɛawna 

 Seg tririyin n yinelmaden, nesnekwu-d d akken 

igrawen:wis01+wis03+wis04+wis07+wis08ttwalin leqdic s ugraw d tagnit anida ttembaddalen 

tiktiwin-nsen yerna ttemɛawanen wugar-asen. Dɣa llan kra n yinelmaden seknen-d acuɣer?  

Imi id- nnan: Agrawwis03: “Llant leḥwayeǧ ur ten-teṣineḍ ara, illa win i tent- yesnen, ad 

ak-yettɛawan (…), cɣel yiwen yeḥrec deg wannect-a, ur yeḥric ara deg wagi, winna ad ad-

d –yemmel, après ad d-sufɣen un bon travail”.  Agrawwis08: “ad nettemɛawan bac ad d-

nessufeɣ leḥaǧa lɛali”. 

2. Asuddes n usenfar 

Iwakken ad d-nesnekwu amek i d-tettili tikli n usenfar gar yiɛeggalen n ugraw 

alamma d taggara n ufares, nefka-asen asteqsi-a i d-yeqqaren: “Amek i teṣṣuddsem leqdic-a 

n usenfar wu gar-awen?”deg tfelwit-a ad d-nessisen tiririyin i d-fkan yinelmaden 

 

asteqsi Tiririyin n yigrawen 

 

Amek i teṣṣuddsem 
leqdic-a n usenfar wu gar-
awen? 

 

Agraw02: «Yiwen ad yexdem des idées, desactions après ad 
ten-id-yeproposé i widak-nni n ayeḍ » 

Agraw05: « Tagi tewwi-d les idées, nekki wwiɣ-d les 
idéesaprès ad nexdem akkenni alamma nfuk-it » 

Agraw07 : « Fkiɣ-as le thème-iw, nettat tefka-yi-d déjà le 
théme, nenna-as ad nexdem lḥaǧǧa ɣef tyemmat ; nettat tesɛa 

les idées lɛali, nekk  

sɛiɣles idées lɛali, wa ad tent-nesdakkel ». 

Agraw08 : « Yal yiwen yettak-d les idées-ines, ad 
nettemɛawan ḥacama id-nessufeɣ lḥaǧa lɛali” 

Agraw01 : « Kul yiwet, ad d-tawi ayen id-tefka d kra n 
l’idées neɣ……tettapé-it Alisya”. 

Agraw03: « Asentel d Muḥend it-id-yewwin, aglam s ɣur-i, 
les actions d Selyuna”. 

Agraw04: “Asentel d nekk i t-id-yefkan, nemsefham fell-as; 
nnan-d akk ad t-nexdem, wagi d bu les idées, nekki d lektiba” 

Agraw06: “Nesdakkal, nettemlil akk jmiɛ, nettḥewis-d akka 
kul yiwen uḥd-s aprés ad nejmeɛ”. 

 

Tafelwit02: Asuddes n usenfar ilmend n yigrawen  

Tasleḍt i nga i tfelwit-a tis snat iwakken ad nwali tiririyin n yigrawen ɣef usteqsi 

wis sin, iswi-nneɣ ad nwali amek issawaḍen yinelmaden mi ara ddaklen deg ugraw ɣer 

usuddes n usenfar; ilmend n wannect-a nessaweḍ ad d-nessufeɣ snat n taggayin-a:   

 Inelmaden suddusen asenfar-nsen s umbaddel n tmuɣliwin ugar-asen. 

 Inelmaden  suddusen asenfar –nsen s beṭṭu n leqdic d iḥricen. 

2.1. Inelmaden suddusen asenfar-nsen s umbaddel n tmuɣliwin 

ugar-asen. 

Deg taggayt-a, inelmaden daxel n ugraw, summuren-d tiktiwin s ɣur yal aɛeggal d 

umciwer gar-asen alamma ṣṣawḍen ɣer tikti ara ten-id-ijemɛen yerna ad ten-teṣṣiweḍ ɣer 

yiswi-nsen. Agraw wis02 yessefhem-d amek i yebda leqdic:”lxedma tewwi-tt-id Sawsam sin 

akin iɛjeb-aɣ usentel-agi,nettɛic-it yakan, nettwali-t, tefka-aɣ-d l’idée fell-as […]” yerna-d 

daɣen ugraw wis07yenna-d: “…..nettat, ad tekteb le paragraphe-ines, nekk ad ketbeɣ le 

paragraphe-inu, après ad nemlil, nett-couriger les érreurs wugar-anteɣ akken ad d-

nessufeɣ yiwen n le paragraphe”. 

2.2. Inelmaden  suddusen asenfar-nsen s beṭṭu n leqdic d iḥricen. 

 Deg taggayt-a, igrawen id-yeqqimen wis01, wis03, wis04, wis06  suddusen leqdic-

nsen s lemɛawna gar-asen. Imi yal yiwen ad yexdem aḥric i yessen neɣ it-iwulmen sin 

akkin ad seddaklen leqdicat-nsen ilmend n tenmezla d usezdi. Aya iban-d deg tririyin-nsen  

Ɣer taggara, neṣṣaweḍ ad nesnekwu d akken inelmaden ṣṣawaḍen ɣer usuddes n 

usenfar s yiberdan d tawilat yemgaraden. 

3. Azuzzer n usenfar deg tmetti 

Asteqsi i nefka i yigrawen akken ad aɣ-d rren ma zuzzuren isenfaren-nsen deg 

tmetti d wamek i ttegen d wa: “Ma tebɣam ad tezuzzrem asenfar-nwen ɣer tmetti? Ih neɣ 

xati? Amek? “  

Iswi-nneɣ deg usteqsi-a d asnekwu  n tmelilit n ugraw deg usemti n yisenfaren-nsen  

iɣurbizen. Tiririyin i d-yemmalen asteqsi-a, ad ilint deg tfelwit i d-iteddun. 

           Asteqsi  Tiririyin n yigrawen 

 

 

Ma tebɣam ad 
tezuzzrem 
asenfar-nwen 
ɣer tmetti? Ih 
neɣ xati? 
Amek? 

 

 

 

 

 

Agraw03:« la page deg facebook, déjà neldi la page 
spéciale i le CEM akk akk . 

Agraw06: « Nedécidé daɣen ad nexdem lapage deg 
facebook, ad neppartagé akk ayen i nexdem ». 

Agraw07: “nniɣ-as ad t-neppartagé sur internet les 
réseaux sociaux ». 

Agraw08 : « neẓra bellik ad neldi la pagedeg 
facebook, ad nexdem akkit les projets n la classe acku 
d facebook akk issnen ». 

Agraw02: « Déjà, ad t-nexdem deg udlis ». 

Agraw05: « Ad d-nexdem adlis, d nekkni ad t-id-
yarun, ad yesdukkel akk isenfaren dinna, wa ad 
yexdem ismawen-nneɣ dinna”. 

Agraw06: “Cɣel ma nfuk-it-id ad nẓer qbel la 
bibliothéque n l’école, cɣel ad t-ɣren lesélèves ». 

Agraw01: « Ma teɣli-d kra n l’occasion àpeu prés am 
premier Juin axater ihedder-d ɣef uqcic amecṭuḥ, ma 
tella-d kra n l’occasion ad d- neparticipé deg-s ». 

Tafelwit08: Tiririyin n yinelmaden ɣef uzuzzer n  usenfar deg tmetti 

 

Ilmend n tririyin n yigrawen-a, akk inelmaden bɣan ad ttwazuzzren isenfaren-nsen 

deg tmetti, maca yal agraw amek I yebɣa ad t-yessufeɣ-a nessukes-d kraḍ n taggayin-a: 

 Azuzzer n usenfar deg uẓeṭṭa 

 Azuzzer n usenfar s tawil n udlis 

 Azuzzer n usenfar deg kra n tegnit 

 

3.1. Azuzzer n usenfar deg uẓeṭṭa 

Ilmend n tririyin n yigrawen wis03, wis06, wis07, wis08, nufa d akken, heggan, ad 

zuzzren isenfar-nsen deg uzeṭṭa s tawil n “facebook”. D win ara ten-yeɛiwnen iwakken ad 

ẓren medden akk leqdicat-nsen yerna ad lemden kra n tɣawsiwin s ɣur-sen war talellet n 

ḥed. 

3.2. Azuzzer n usenfar s tawil n udlis 

Ilmend n tririyin n yigrawen wis02, wis05, wis06d wid id-yufan tawil-nniḍen i uzuzzer 

n usenfar-nsen. anda ad jemɛen tullisin-nsen deg yiwen n udlis, sin akkin, ad t-sersen deg 

temkerḍit n uɣerbaz-nsen akked temkerḍiyin yellan deg berra n uɣerbaz akken ad inez. 

3.3. Azuzzer n usenfar deg kra n tegnit 

Seg tririyin-a, ad naf, agraw wis01 d win yettrajun ad asen-d-teɣli tegnit n 1yunyu 

id-yemmalen ass n warrac imecṭaḥ, iwakken ad zuzzren asenfar-nsen, id-yewwin ɣef 

izerfan n uqcic. Ma d agraw wis 04 d wid i yetteklen ɣef uselmad-nsen, ad asen-t-yezuzzer. 

Seg taggara n tririyin-a, neṣṣaweḍ, ad negzu d akken igrawen d wid is-yefkan azal d 

ameqqran i leqdicat-nsen. Annect-a yettbin-d seg lebɣi-nsen akken ad as-gen tagnit deg 

tmetti. 

Tasemlilt 

Mi nega tasleḍt n udiwenni d yegrawen, nufa d akken igrawen akken ma llan, 

ḥemlen leqdic deg teddukli, imi ttwalin-tt d tawil n temɛawna ugar-asen. Acku, yal yiwen s 

tzemmar-is; d yiswi-is, yerna yessifsus leqdic fell-asen. 

Deg wayen yerzan asuddes n usenfar, nufa yal yiwen amek i yeḍfer tikli, anida llan 

wid yettembaddalen timuɣliwin-nsen alamma ṣṣawḍen, ad suddsen leqdic s talɣa-s 

takkemalit, llan daɣen wid ibeṭṭun leqdic-nsen d iḥricen, sin akkin ad ten-sezdin alma 

yuddes usenfar. S lemgarda-ayi, yettbin-d d akken inelmaden ɣas mexalafen deg tikli maca 

ṣṣawḍen ɣer usebded n usenfar. 

Deg taggara, nekza belli inelmaden ḥemmlen ad walin isenfaren-nsen ttwazuzzren 

deg tmetti. Dɣa, sumren-d kra n tektiwin id-heggan; anida tella-d tikti tucrikt gar uselmad d 

yegrawen, akken ad arun ammud n tullisin yerzan aɣerbaz-nsen. Tella-d daɣen tikti yerzan 

igrawen s timmad-nsen; llan id ifernen tawil n uzeṭṭa; llan wid ifernen kra n tegnatin 

tinmttiyin. 

Taggrayt 

Deg taggara n tesleḍt n yinefkan i d-negmer seg yidiwenniten i nga d yigrawen 

akked uselmad-nsen, neṣṣaweḍ, ad nwali tixutert i tesɛa tsensegmit s ugraw deg usuddes n 

usenfar asensegman deg tneɣrit n tutlayt n tmaziɣt i yellan d iswi n tezrawt-nneɣ. 

S wakka, nezmer ad d-nini d akken tamuɣli-nneɣ taẓrayant i d-nessasen deg 

tazwara n umahil-a d ayen yellan d tidet. Annect-a yeskanay-it-id yigmaḍ n tannayt d 

yidiwenniten. 

Taggrayt n tesleḍt 

Deg taggara n yixef-a n tesleḍt, nessaweḍ s tesledt nyinefkan i d-negmer s 

tfelwit n tannayt d udiwenni i nga d yigrawen daxel n tneɣrit, ɣer tagrumma n 

yigmaḍ yerzan tixutert n tsensegmit s ugraw deg usuddes n usenfar asensegman deg 

uselmed n tutlayt n tmaziɣt i yellan d iswi n tezrawt-nneɣ: 

 Tarrayt n leqdic s ugraw tesɛa tixutert meqqren deg ulmad n unelmad, 

imi d tagnit anda ad iwali tizemmar-is yerna ad-tent-yesseqdec deg tilawt. 

 Tarrayt-a tasensegmant, tettɛawan anelmad akken ad yegmer ugar 

tmussniwin yemgaraden. Acku asenfar deg-s aṭas n tzemmar ilaq ɣef unelmad ad 

tent-yissin, ladɣa da, i d-yettbin wazal n ugraw anda yal yiwen dacu i yezmer ad d-

yefk i usenfar akken ad yili d amesbaɣur.  

 Leqdic s ugraw, yeṣṣawaḍ inelmaden ad sbedden asenfar iman-nsen 

war talelt n uselmad. Anda teṣṣawaḍ-iten ad sseddaklen gar yiḥricen-is ilmend n 

unamek d tenmezla d usezdi. 

 Leqdic s ugraw, yettɛawan anelmad akken ad as- yefk azal i wayen 

ilemmed s usnas usrid deg tneɣrit. 

 Mi ara qedcen yinelmaden deg yigrawen, ttilin-d wassaɣen inemttiyen 

yemgaraden am: Teddukli, lemɛawna, lemqadra, asenulfu, taflest, tamagit, 

tifulmentt, asexdem n tidmi. S wassaɣen-a yettemhaz ugraw, ma ulac, ad tafeḍ 

agraw-nni war iswi. 

 Agraw ara d ibedden, ilaq deg tazwara ad yesɛu iswi n leqdic, akken 

inelmaden ad d-ffken ugar yerna ad fken azal i wayen i ttnadin. 

 Aselmad yesɛa tamelilt n umannay d umnir daxel n tneɣrit, anda ad 

yettwali dacu iḍerrun gar yigrawen akked deg leqdic, rnu ɣer waya, ad yettɛawan 

igrawen deg tifin n tifrat i wuguren-nsen. Acku mačči akk igrawen ssawaḍen ad 

frun uguren i ten-d-yettemlalen iman-nsen.  

 Tarrayt-a n leqdic s ugraw ttemlalen-t-id wuguren deg usemres-ines; 

llan wid ur iḥemmlen ara ad xedmen jmiɛ, smenyifen ad ilin uḥed-nsen, amedya: 

inelmaden yufraren deg uswir-nsen anda ttwalin leqdic deg ugraw yesenqas deg 

tzemmar-nsen. Annect-a, ur ilaq ara, anda wid xeddmen ṣṣut yerna ttmeslayen aṭas, 

anda ur ttaǧǧan ara wiyaḍ ad xedmen. Da ilaq aselmad ad yissin ad iselḥu tineɣrit-

is, ad yekkat ad ten-yessezdi ilmend n yiwen n iswi, ɣas akken ur bɣin ara maca ilaq 

ad ten-iqenneɛ d akken telha tdukli, yelha yiwen ma yessen kra, ad yefk kra deg 

tmussni-nni i win yellan yuḥwaj-itt. 

 Aselmad d win, yessexdamen leḥdaqa d yinelmaden-is anda 

yettmeslay-asen s uswir-nsen; yerra-ten am watmaten-is akken ad ten-id- yejbed ɣer 

ɣur-s yerna ad sɛun taflest deg-s akked wayen i xeddmen. 

 Tettili-d tegzi ama gar uselmad d yinelmaden-is, ama, yinelmaden 

wugar-asen. 

 Tanezzarirt gar yinelmaden d tin yettnernin ilmend n umhaz n leqdic i 

ten-yezdin. Deg tazwara, ad ten-tafeḍ ur as-faqen ara, cwiṭ cwiṭ alamma faqen. 

 Aseḍru n tarrayt-a yettuɣal ɣer tzemmar n uselmad deg uselḥu-ines. 

Ilaq ad yissin imenza ɣef wacu i tbeded akken ad as-yesishil usnas-is, ma ulac ad 

tafeḍ tineɣrit-nni terwi yerna ur ssawaḍen ara ɣer kra n yigmaḍ yelhan, xersum ma 

yella uṭṭun n yinelmaden meqqer. Anda nexdem tasasetant-a, aselmad d win yuraren 

deg umḍiq-is akken iwata; dɣa anect-a yettbin-d deg yigmaḍ i ɣer ssawḍen 

yinelmaden-is. 

 Tiɣimit n yinelmaden tesɛa azal deg leqdic, tesishil amebaddal n 

tmuɣliwin d umeslay ugar-asen. 

 Tamsalt n tezmilt ur tesɛi ara azal deg leqdic s ugraw, imi azal 

ameqqran yettili-d i leqdic. Acku isfernen n uktazal ur ɛad ssawḍen yiselmaden ad 

ten-sbedden anda yal yiwen deg ugraw ad yawi lḥeq-is.Ɣef waya, kkaten kan ad 

semhazen tikli n ugraw imi d annect-a i yesɛan azal deg uselmed. 

 Inelmden ḥemmlen ad qedcen yerna ad ddaklen akken i 

ttmesefhamen, i myeḥemalen, ɣef waya i ulac imenɣiyen ugar-asen. Ihi tilelli deg 

ufran n ugraw tesɛa azal d maeqqran, acku igellu-d s temegliyt n yinelmaden. 

 Asenfar ara yilin s tikli n ugraw, yelha sumata anda tiktiwin 

temṣeḍfarent, ttnernayent deg tseddart ɣer tayeḍ, yella-d usemres n yisuraz n usezdi 

d tenmezla. Yal anelmad yesɛa azref daxel n usenfar-nni. 



Ixef II:Tasleḍt n yinefkan                                                                       Aḥric 

2: 

 

84 

 Aktazal n uselmad i yinelmaden akken llan deg yigrawen yesɛa azal 

meqqer deg usenerni n uswir n yinelmaden. Yal tikkelt ad ten-yettwelih ɣer 

tuccḍiwin-nsen akken leqdic-nni ad yennerni, mačči ad ten-yeǧǧ alamma d taggara.

Taggrayt tamatut 
Taɣult n usegmi tesɛa tixutert tameqqrant deg tmetti, anda llan wassaɣen d ucriken 

yerna ttemkemmalenakken ad yufrar umdan deg tudert-is n yal ass. Aqcicyuḥwaj aɣerbaz 

akkken ad d-yegmer kra n tmussni, syin akkin, ilaq ad as-yeg itmussni-nni amkan deg 

tmetti iwakken ad tesɛu azal. 

Ɣef waya, ad d-naf anelmad d win yesɛan tamlilt deg wayen yerzan asegmi-ines, d 

netta i d ul n tegnit n uselmed/ulmad anda ad yettki srid deg tigawt nulmad-is. 

Ilmend n unnar n tesnalmudtmettit, yettnadin ɣef wassaɣen yellan gar ulmadakked 

tudert timettit n unelmad, nefren ad yili leqdic-nneɣ ɣef yiwet n 

tarrayttasensegmant: « Tixutert n tsensegmit s ugraw deg usuddes n usenfarasensegman ». 

Imi tarrayt-a tamaynut tella-d ilmend n yimahilen imaynutenibedden ɣef unekmar s 

tzemmar. Ladɣa tarrayt-a yettili-d usemres-is s waṭas lwaḥid tsensegmit s usenfar. 

Deg umahil-a, lwelha-nneɣ tella-d ɣef tikli n yinelmaden mi  qedcendaxel n ugraw 

akken ad suddsen asenfar d ayla-nsen s timmad-nsen. Akken adnessifsus leqdic, nessumer-

d kraḍ n turdiwin : 

 Leqdic s ugraw itteg assaɣen inemtiyen gar yinelmaden 

 Leqdic s ugraw yeṣṣawaḍ inelmaden, ad gen tasuddest iyiḥricen n usenfar deg 

ufares yemden. 

 Leqdic s ugraw yettɛawan inelmaden deg uzuzzer n usenfar-nsen deg tmetti 

Seg tesleḍt n yinefkan n tannayt, nessaweḍ ad d-naf d akkenturdiwin timenza n ugnu-a d 

tid iṣeḥḥan: 

-Leqdic s ugraw itteg assaɣen inemtiyen gar yinelmden, anda tella-d teddukligar-

asen yerna mɛawanen deg leqdic-nsen deg tazwara alamma d taggara, winyessnen kra 

yettak-it i wayeḍ, tella-d lemqadra d leḥdaqa, annect-a yettbin-d imiulac imenɣiyen, 

inelmaden llan d imegliyen ugar, ḥemmlen ayen ixeddmen,ttaken-d tiktiwin timaynutin, s 

tenezzarirt yelhan ugar-asen.. Ula d aselmad yessenimenzayen i ɣef tbedd tarrayt-a, dɣa 

yekkat amek ara asen-t-iseḥmel i yinelmaden-is s wawalen yufraren d yiwellihen ilaqen 

deg wakud iwulmen. 

- Leqdic s ugraw yeṣṣawaḍ inelmaden, ad gen tasuddest i yiḥricen n usenfardeg 

ufares yemden. Ad naf tarrayt-a d tawil yelhan anda teṣṣaweḍ inelmadenakken ad d-farṣen 

yiwen n leqdic d ummid yerna yesɛa azal, ad tafeḍ yella-d umtawigar yiḥricen, tigawin 

ttemṣeḍfarent ta deffir ta, axater yal tikkelt yettili-d uktazal sɣur uselmad. 

Seld tasleḍt n yinefkan n udiwenni i nga d yigrawen, neṣṣaweḍ ad nsidetturda tis 

kraḍ n umahil-a, inelmaden mi ara qeddcen deg ugraw ttemɛawanen akkenad zuzzren 

asenfar i sbedden deg tmetti, anda ssumren-d tiktiwin d tawilatyemgaraden. 

S waya, ad nini d akken tarrayt-a telha aṭas deg unnar n uselmed maca ilaqyiwen ad 

iɣer fell-as send asemres akken ad ibeɛed ɣef yiɛwiqen d wuguren. Ilaqaselmad ad yissin 

aswir n yinelmaden-is akken iwata, acku llan yinelmaden urbeɣɣun ara ad xedmen jmiɛ , 

dɣa da, ilaq aselmad ad iseqdec tifukas ara t-yeṣṣiwḍen ɣer yiswi n teddukli d ulmad. 

Tasensegmit s ugraw mačči kan deg usuddes n usenfar i tettusemras,nessaram ad 

ilin yimahilen-nniḍen ara d- yawin ɣef tegnatin yemgaraden nusemres n tarrayt-a.

Tajenteḍt uṭ 02 : agatu 

 

 

 

 

 

 

Un contrat d’equipe conçu par les assistant-e-s du cours LPSP9002<<projet de formation>> [PSP]en 
collaboration avec le FDP2. 
LPS9002 : un contrat de travail de groupe  

 
1. mon fonctionnement en groupe : pour chaque membre du groupe définissez un élément avec 
lequel vous êtes particulièrement à l’aise quand vous travaillez en groupe et un point avec lequel 
vous etes mal à l’aise  (ex : prendre la parole, écouter les autres, donner son opinion, le 
retard……) 
Prénom  Je suis à l’aise avec…. Je suis mal à l’aise avec…. 
   
   

 
2. attentes : qu’attendons nous les uns des autres ? a quoi nous engageons-nous ? Quelle note 
finale visions-nous pour ce travail ? 
3.REGLES : Quelles regles de fonctionnement peuvent nous aider à atteindre nos attentes et 
objectifs ? 
4.CONSEQUENCES : Comment allons-nous réagir lorsque les objectifs, les attentesou les regles 
ne seront pas respectes ? qu’allons-nous mettre en place pour surmonter les difficultés de ce 
travail ? 
5.ROLES : concretement, quels seront les roles de chacun ? Qui va faire quoi, quand et comment ? 
comment organiser le travail en tenant compte des forces et faiblesses individuelles ?  
 
Prénoms  Rôle  
  
  

Signatures des membres du groupe :                                                               date et signature de 
l’assistant : 

Tajenteḍt uṭ 05 : aktazal gar yinelmaden  

 

Le questionnaire EVAPAIRS soumis aux étudiant-e-s à l’issue du travail en groupe 

L’étudiant-e donne une note entre (0 très  insatisfaisant) et 4 (très satisfaisant) à chacun de 

ses co-équipières et co-équipières ainsi qu’à lui-même sur 6 critères : 

 Luc Paul  Clara  Moi  

Participation (rencontre, ponctualité, respect des règles  du 
groupe) 

    

Responsabilité (accomplissement des taches confiées par le 
groupe : lectures, recherches, rédaction….) 

    

Expertise scientifique (pertinence et qualités des recherches et 
des idées, compréhension des concepts…) 

    

Expertise technique (méthodologie de travail, utilisation des 
outils pour la réalisation des activités, créativité…) 

    

Attitude générale (attitude positive favorisant l’avancement du 
travail, un bon climat et de bonnes relations dans l’équipe) 

    

Relations inter-groupes (contribution à la qualité des contacts et 
échanges inter-groupes et à l’efficacité des négociations) 

    

 

Commentaires sur ma contribution au projet du groupe :  

Tajenteḍt uṭ 06 : aktazal n usenfar 

Tajenteḍt uṭ 07 : isfernen n uktazal n ugraw 

 

 

 

  



                                                             Tijenṭaḍ 

 

 

101 

Tajenteḍt uṭ 08 : aɣawas n tikli n usenfar 

 Tajenteḍt uṭ 09 : asenfar yelhan 

 Tajenteḍt uṭ 10 : Isteqsiyen d tririyin n yigrawen 

 

Astq01 : Mi txeddmem iman-nwen ayaxir ? neɣ mi tedduklem deg ugraw ? Acuɣer ? 

 

      Igrawen                             Tiririyin-nsen 
Agraw 01 « Mi nxeddem d le groupe a yaxir, axater nufa iman-nneɣ, 

nett-partager les édées,  deg wanda i txus yiwet deg  lḥaǧa, 
ad tt-id-af-itt tayeḍ » 

Agraw 02 « D agraw axxir, mi ara nxeddem deg ugraw nettḥusu taɛkumt 
xefif-itt, iɛjeb-aɣ lḥal aṭas, yal yiwen dacu-tent les édées yesɛa 
mxalafent, imir-nni i tettili lxedma zediyen ; yelhan aṭas, 
teɛjeb-as i uselmad kulec » 

Agraw 03 « D lɛalit ! ih ! » 
« Cɣel llant leḥwayej ur tent-nessin ara, ila win iten-tt-yesnen, 
ad ak-yettɛawan deg waṭas n les édées » 
« Cɣel yiwen yeḥrec deg wannect-a, ur yeḥric ara deg wagi, 
winna ad as-d-yemmel après ad d-ssufɣen un bon travail » 
« lḥaǧa n les édées d agraw axir, yelha ! » 

Agraw 04 « Ad nexdem deg ugraw ayaxir acku kul yiwen ad yettɛawan 
wayeḍ ; kul yiwen yesɛa lxedma ara d ixdem, yiwen ad  
yekteb, wayeḍ ad as-d-yefk les édées, kul yiwen yesɛa cɣel-
is » 
« Nekki, ttɛawanent-iyi déjà ur ḥriceɣ ara mliḥ » 

Agraw 05 « Nekki ḥemmleɣ leqdic mačči uḥed-i, cɣel ad yili akka deg 
sin neɣ tlata  mačči d le groupe d ameqqran » 
« Axater yal yiwen ad  d-yettak les édées, cɣel ḥed ad  d-
yessufeɣ kra mačči d yiwen ara d-ixedmen kulec » 

Agraw 06 « Ad neddakel axxir » 
« Tettuɣal teɛkumt ɣef yiwen kan ẓẓay-itt » 
« Les édées ttasent-iyi-d iman-iw après ad  neddukel, kul 
yiwen ad d-yefk les édées-ines après tettfeɣ-d mi neddukel 
axir » 

Agraw 07 « Deg ugraw axir, cɣel intime,  nekk yid-s timedddukal, alors 
nettmesefam, déjà nettat tesɛa les édées, nekki seɛiɣ les 
édées, ad nessyi amek ad nemsefam ad d-naf yiwet n l’édées 
akken ad tt-nekteb » 
« Asmi ad txedmeḍ s le groupe i yesshel ; cɣel wa yettɛawan 
wa » 

Agraw 08 « Nḥemmel ad nexdem mliḥ deg ugraw, acku nettemɛawan » 
« Yal yiwen yettak-d les conseils-ines bien » 

Astq02 : Amek i tesuddsem  leqdic-a  n usenfar  ugar-awen ?  

 

Igrawen                           Tiririyin-nsen 
Agraw 01 « comme l’édées tusa-d i tikkelt tamezwarut s ɣur Alicia, 

teɛawen-aɣ yiwet n l’association  i tettki deg-s Alicia , sin id-
newwwi akk les édées après nemlal neqqim akk-it à table , 
nemsefham newweḍ  ɣer da » 
« mačči toujours i nqeddec ɣef yiwet n tikelt parceque yal 
yiwet anida i tezdeɣ mais lweqt id-nemlal akka-gi, kul yiwet 
ad d-tawi ayen id-tefka d les édéesaprès te-taper-it Alicia, d 
nettat i yesɛan le micro» 

Agraw 02 « Tikti tewwi-tt-id Sawsan, sin akkin iɛjeb-aɣ usentel-agi, 
nettɛic-it yakan, nettwali-t, tefka-yaɣ-d les édées fell-as, iɛjeb-
aɣ,  nexdem yid-s» 
« Yal yiwen ad d-yexdem dacu yessen déjà ; yiwen ad 
yexdem les édées, des actions, ad ten-d-ye-proposer i widak-
nniḍen, sin akkin ma yella-d cwiya n la diférence yettak-it-id 
i tejmaɛt »  

Agraw 03 « Asentel d Muḥend i t-id-yewwin , aglam s ɣur-i, les actions 
d Cilyuna » 

Agraw 04 « Asentel d nekk i t-id-yefkan axater imi id-yenna ccix-nneɣ  
n tmaziɣt xtir asentel après xtareɣ direct tukerḍa, nemsefham 
fell-as nan-ak ad t-nexdem. Axater yella yiwen d agi teḍra-
as » 
« Nettemlil d tlata tameddit d sebt deg l’école, cɣel kul la 
partie ad tt-nekteb umbeɛed ad tt-nseɣti deg le propre, 
umbeɛd ad tt-ketbeɣ deg micro, après ad as-t-awiɣ i Mass ad 
tt-id-couriger, ad nekmel kan akken » 
« wagi d bu les édées, nekki d bu lektiba » 

Agraw 05 « Tayi tewwi-d les édées, nekki wwiɣ-d  après ad nexdem 
akkeni alamma nfuk-it » 

Agraw 06 « Deg tazwara  kul yiwen ad  d-yefk l’édée ɣef wacu ara 
nexdem, après wagi l’édée-ayi  d ṣṣeḥ teḍra d leǧiran, 
nexdem fell-as » 
« Neddakkal, nettemlil akk jmiɛ, nettḥewis kul yiwen uḥd-s 
après ad nejmeɛ » 

Agraw 07 « Deg le début mi d-yenna ccix n tmaziɣt, ḥekkiɣ-asen-d 
l’histoire-iw, efkiɣ-as-d le thème nettat tefka-iyi-d le thème 
après teɛjeb-as l’histoire-iw ɣef tyemmat, nexdem jmiɛ 
umbeɛd nniɣ-as uḥwajeq les édées, tenna-iyi-d ih ! » 
« Ad as-inniɣ deg uxxam , cɣel nekk ad ketbeɣ le 
paragraphe-inu nettat ad tekteb le paragraphe-ines après ad 
nemlil ad nett-couriger les érreurs wugar-nneɣ akken ad d-
nessufeɣ yiwen n le paragraphe »  

Agraw 08  « Yal yiwen yettak-d les édées-ines nettḥwis bien, ad 
nettḥwis ḥaca ma nessufeɣ-d lḥaǧa lɛali » 

Astq03 : Ma tebɣam ad ttzuzrem asenfar-nwen ɣer tmetti ? ih neɣ xaṭi ? amek ? 

 

    Igrawen                              Tiririyin-nsen 
Agraw 01 « Ih, nebɣa mliḥ » 

« Ma teɣli-d kra n l’occasion à peu prés am premier juin 
axater ihedder-d ɣef uqcic amecṭuḥ, ma tell akra n l’occasion 
ad ne-participé deg-s » 
« Asmi ara yeffeɣ ayaxir, leɛtab-nni yeffeɣ ɣer tafat » 

Agraw 02 « Ih, ilaq ad t-walin medden, ad sɛun tikti ɣef usentel-nni   i d-
nexdem, akken lɛibad ixedmen taluft-nni, ad uɣalen ad ḥulfun 
s wayen ixeddmen, yezmer ad yuɣal yal yiwen ad yejbed 
iman-is ɣef lḥaǧa-nni, ad yuɣal, ad yeḍleb ssmaḥ deg 
yimawlan-is » 

Agraw 03 « Mi ara yeffeɣ axir, ad slen akk yes-s » 
« Cɣel ayen i nexdem, efkan-as azal yerna ad tteḥusseḍ d 
akken leɛtab-ik ur iruḥ ara kan akka » 
« deg la page facebook, déjà neldi la page spicial i le CEM-
agi akk » 

Agraw 04 
 

« Ad iffeɣ ayaxir, ad t-issinen medden, yezmer les fautes i 
nexdem ad aɣ-ten-d-courigine » 
« D ccix id-iḥufen yenna-d après ad nemsefham » 

Agraw 05 « Ad yeffeɣ ɣer berra axir, ad yettwisen win id-nexdem d wa 
ad yesɛu lqima » 
« Ad d-nexdem adlis d nekkni ad t-id-yarun ara yesduklen 
isenfaren akk dina wa ad yexdem isemawen-nneɣ dinna » 

Agraw 06 « Ad iffeɣ ɣer berra axir » 
« Ayen id-newwi d amaynut ilaq ad t-iwali wayeḍ » 
« Cɣel ma nfuk-it ad nẓer qbel la bibliothèque n l’école akken 
ad ten-ɣren les élèves. Nedecédid daɣen ad nexdem la page 
deg facebook ad ne-partager akk ayen i nxeddem » 

Agraw 07 « Deg berra axir n la classe »  
« Nniɣ-asen ad t-ne-partagersur internnet, les réseaux 
sociaux, ad neldi la page, ad n-publier deg-s cɣel ad 
nkemmel akken jmiɛ » 
« N-décidée-d ad t-nexdem deg yiwen livre, la plus part 
ussan-agi, ur qqaren ar akk les livres. Alors c’est pour ça i 
nebɣa ad t-nexdem deg les réseaux sociaux » 

Agraw 08 « Ih nebɣa » 
«  neẓra belli ad neldi la page deg facebook ad nexdem akk-it 
les projéts n la classe acku d lefacebook akk i nessexdam » 

Tajenteḍt uṭ 11 : Ifuras n taggara  n yigrawen  

 

Ifuras n kra n yigrawen  

Afares amezwaru 

ASFEL 

 

Tameddakkelt-iw « Tanina », deg wasmi i nella d timctuḥin akenni ineddukkul. 

Iteqabeled uxxam-nsen axxam n yiwet tewacult niḍen ur sɛin aradderya,ih akka i yura fell-

asen. 

Yiwen wass mi truḥ Tnina ad tesseqsi fell-asen, akken nuɣ tannumi, imimeḥsub yal 

ass ilaq ad d-nekk fell-asen yerna nna ∑elğa tḥemmel imecṭaḥ ,tettak-aɣ-d tizidanin, s lferḥ 

imi tekcem dɣa, teḥka-as-d temṭṭut-nni ɣef ujdid iyernan ɣur-s, belli ad d-awin yiwen uqcic 

imi semman Asfel di leɛmer-is kuẓisegassen iwakken ad t-rebbin imi tawcult-is di Bgayet 

tesɛa sḍis n dderya wis6 d Asefel-nni ! ilul-d yuwi-d yid-s lehlak yuεren, dɣa imawlan-is 

fkan-astamuɣli-nni i d-yeqqaren ur tesɛiḍ d acu ara d-yawi d nnfaɛ i nekkni neɣ iyiman-is 

amzun d azeğğig yeffeɣ-d din qermen-t din, ayɣar? Ahat ad yimɣur adiffeɣ s wayen ur 

yettamen wallaɣ. Ad d-yhdu Rebbi lexleq-is! 

Tanina, tettewhem deg tedyant-nni akk d yir tabɣset i sɛan imawlan.dɣa ur tesbir 

ara terfed asawal, tessawel-iyi-d teḥka-iyi-d akk ayen yellan,yerna teɛreḍ-iyi-d ad netbeɛ 

tamsalt-agi ɣef kra n wussan ad nẓer ahatyella kra ara d-idrun. Nekk ur ḥewseɣ ara akk ɣef 

imeslayen nniɣ-as-d « ihi qeblaɣ ». Γur-s sin wussan rziɣ ɣer uxxam n Tnina, ass-nni kan i 

d-uwin aqcic-nni. Neknti neqqim-d s lebɛed neṭṭalay ayen i iḍerrun,takerrust ideg i d-yedda 

Usfel tuweḍ-d isubb-d deg-s amzun d agur i d-isubsen, d lemalayek yecɛel allen-is kan ur 

yessin ḥedd ur yezmir adyenteq s umeslay. Nekk ul-iw yečča-iyi-d nniɣ-as ad nruḥ ar ɣur-s 

terra-iyi-d Tnina: &quot;Ihuh ! sber cwiyya, ahat nnehta ur tt-id-igir ara&quot;. 

Nɛeddanerna kra n snat swayeɛ akkeni nesseqsa fell-asen, mi kecmeɣ ruḥeɣqbala ɣer 

uqcicnni mennaɣ kan akka ad tɛiwneɣ s kra, tamuɣli-s ad ak-d-ini kullec ɣriɣ-d deg 

wallen-is aseqsi &quot;Dacu i iḍerrun? ɛni ur d-tettuɣal arayemma neɣ baba ad ay-awin? 

Allen-is caɛlent kan akka yugad ula d nekkmi as-heddreɣ ur ay-id-yerri ara ula s 

umeslay.Ussan ttɛeddayen, Asefel yebda ittaɣ tanumi d twacult-nni, dacukan mi ara d-

iteddu deg ubrid neɣ deg uɣerbaz anda i yeqqar ad issel i leḥdur: « wihin imawlan-is 

semḥen deg-s acku yuḍen »Leḥdur-agi zgan ttabaɛen-t d acui t-iğğan yettxemmim kan, ula 

d leqraya-s iserreḥ-as d acu ara trajud deg uqcicam-a? Yekker-d s yixemmimen d wurfan i 

t-izedɣen. Ul-is yeḥreq s daxelimenna ula d netta ad tettawi yemma-s am tizyiwin-is, ad 

iṭṭalay ɣer 

yimeddukkal-is lsan zgan ttaḍsa d unecraḥ netta yettḥeggiz iman-is acku ur yesɛiara tiririt i 

yisteqsiyen-nsen &quot; Anda-tt yemm-ak? Baba-k? Iwacu ur k-id-ttawinara? Dayen aqciγ 

meskin yeččur s daxel. Yiwet tikkelt deg umenzu n yunyu dass n imectuḥen, dɣa tecreḍ-

asen-d temsiwt-nsen ad d-awin tteswira-nsen dyimawlan-nsen mi llan d igerdan, Asfel ur 

yeẓri amek ara ixdem dɣa mi tfuktemsirt iruḥ ɣer ɣur-s inna-as : «  A massa nekk imawlan-

iw n sseḥ deg Bgayet;uwin-iyi-d kan ɣer da i yiwet n twacult-niden, uyarnu ur sɛiɣ ara 

tteswira nekkyid-sen, kullec ha-t-a deg wul, yezzer , wissen kana ha-t yiwen wass ad d-

yifrir,amenεac, ad tbeddel fell-s d wid iḥubb wul, tiṭ ad ten-twali ». Tamsiwit-nnicruwqent-

d wallen-is d imeṭṭawen yegzem tasa-s, terra-as: «  ur ttqelliq ara iman-ik a mmi, ɣas ur d-

tuwiḍ ara ulac fell-as » 

Mi d-iffeɣ iteddu yettxemmim yettmektay-d mi yetturar d wayetma-s akkd 

yimawlan-is, d cwiṭ n yiseggasen i d-iɛac yid-sen. yagi yiwen usmekti anda ias-d-tuɣ 

yemma-s i tikket tamezwarut iselsa n lɛid aqerruy-is di lqaɛa teɣleb-ittaḍsa mi d-

yettmektay akken-i irfed-d din aqerruy-is, ixemmimen n Wesfel kfanmaḍi tarwiḥt-is ad 

testeɛfu tedhem-it tkerrust, akka tagar-as tekfa s taḍsa dwaktyen n yimawan-is, ziɣ ass-nni 

imawlan-is ussan-d iwakken ad t-walin, adsteqsin fell-as, dacu ufan-d idammen-is 

mmaren, ziɣ d lemiyit ,Asfel ɛzizen iruḥkan akken-i tarwiḥt-is tacebḥant, ula d yemma-s 

akk d baba-s ur asen-yuri ara adtwalin, asmi i ilaq ad tḥerzenn nutni ulac, ur tufiḍ ara 

xedmen imi ndama tettas-dd taneggarut, Rebbi ittak-d dderya d araz ɣlayen i umdan ala 

win ur nettmeyyiz iizemren ad yexdem taluft yecban ta 

Afares wis sin 

Aderwic yerwa leɛqel 

Imi ẓriɣ ayen i iḍerrun di ddunit ur umineɣ ara, tessaweḍ ad tesefraqayetmaten 

akked ttwaculin. 

Deg taddart n leεzib tella yiwet twacult tettidir di lehna d talwit, Fahim dilemzi n 

twacult-a ad yesεu di leεmer-is 25 n yiseggasen yeqqar deg tesdawit nBgayet ,Fahim d 

aεlayan d alemmas deg taččart, allen-is d tiqehwiyin , acebub-isd aberkan usmix, imi-s d 

amectuḥ.Ma yella d gma-s qqaren-as Akli yesεa 35 n yiseggasen ,dɣa netta d aεlayan 

dačuran, leḥwal-is d iberkanen . 

Dɣa arrac-a d iwḥiden n yimawlan-nsen baba-s d amɣar yeddrem, yebɣa adyeḥder i 

tmeɣra n laḥed deg warraw-is , iεedda yanna-as i wakli : « a mmi akkentettwali-d lmut ur 

tettcawar ara , mennaɣ ad heḍreɣ tameɣra-k, ad tehenniɣ fell-ak...ahh!! akka i d dunit , 

iḍelli kan i telliḍ tettmurudeḍ , ass-a nhedder nekk dyid-k ɣef zwağ-ik. ɣur-k a mmi ad k-

wessiɣ ɣef gma-k,d kečč ara yeṭṭfenamkan-iw deg uxxam-a, bedd ɣer gma-k ili-k d ajgu-

ines alemmas, err di lbal-ikdeg ddunit-a win ur nesεi tagmat meḥqur » Zrin wussan, Akli 

yezweğ yuwid tameṭṭut ,tezga deg talemmast n tulas , mcadeg wudem-is tettban d tamɣart 

amzun d aɣanim,d ta3layant amzun d asaru ,mad acebbub_is ad as-tinid d tazeggart, allen-

is jenḥent,le3yun-is d icuranen,aglim-is yekmec.seg wassen id-kcem saxxam ,ɣlin-d 

yiɣeblan fella-sen ,s tul nwass nettat tettcegil tamɣart-is tcegb-as tawenza...(tettkemil) 

 

Afares wis kraḍ 

.…….Ifeka afus-is ɤer teyemmust-nni n yiceṭṭiḍen,yerra-tt ɤef uεrur-is 

yessudenanyir n yemma-s ibqa slam ɤef baba-s-nni iḍerḥen deg wussu . tefka-ttewwurt ɤer 

berra iteddu deg tezribt-nni anda yella yetturar ileqqafen ala abeḥriyettesuḍu deg tewwura 

n yexxamen , iwala-d dda Ḥmed issened ɤer tewwurt nleğameε agemmaḍ win akken it-id-

issekren yettara fella-s tiṭ deg leɣiba n baba-sdda Arezqi ittefaras yides tagnit uqbel lefiraq 

dɤa yerza ɤer daxel, isserslewaεda-s yeffeɤ-d s yin, tabeεen-t-id cefawat n temẓi-s . yezzi 

ubrid-is yerra Lḥewas metwal tala n taddart yemlal igerdan d teḥdayin ttagemen,tdewwer-d 

sumezur-is usemix udem-is ittefeğiğğen am teftilt aqcic iberra i teyemmust-is ɤerleqaεa 

taqcict iɤelli-as-d imeṭṭi ,terra-d nehta ad as-tiniḍ teffɤi-tt terwiḥet ttenṭeqs ussenaxfet : aεni 

d lawan ? ihuzz aqerru-s, yenna ih.iruğa-tt armi id-tuggem ; yelḥa deg ubrid-is, allen-is 

ntant deg lqaεa lḥewwas ikemmel abrid-is surra n Faṭima tgumma ad teffeɣ seg walaɤ-is 

igumaad yettu tagnit-nni i as-yerẓan u-lis teğğa-t deg yir lihala ; iguma ad ittu ussan id-

isεedda deg taddart, wid it-yeğan yetmektay-d temzi-s. Aqcic ikemmel tikliɣer zdat abrid-

is iḍul .Lḥewas yellan deg taddart-is d awhid imawlan-is ha-t-ayayuɣal d aɤrib deg tmura n 

lberrani, iḍaren-is rsen ɤef lqaεa n tmurt ur yessin arayufa-d iman-is d awḥid ur yesεin 

amrafeq deg tmurt n medden allen-is ččurent-dd imeṭṭawen yemmekta-d yemma-s d babas 

wid akken i t-id-isekkren s lḥifyemmekta-d tin akken i as-iceεlen taftilt deg wul-isabeḥri n 

lɣerba yessexser-it,anda i d-yezzi ad yaf amdan , iteddu deg tzenqatin n fransawin 

idi3eddanzatesixezer-it-id s uxezzurnni n lḥirackuurtessinen ara daɤribyeğantamurt-

is,yuɤallḥewasamzundamdaniselvenitedduuryezri anda ara tisewedtikli-

isavridyettawidavrid ; idewerigenni i wvarnus –isyeɤli-dyiḍigenniyeccuredditran , medden 

yak kecmensixxamen-nsenala sut n ustardeq nyisebbaden-isid-yeqimen 

,assemiḍyesqarayifadenlḥewasmazal-ititteduyufad andaara didarisimiradyafaxxam anda 

ara yevnu lsas n dunnit-is, yesrestayemmust-iszat 

ntsedaritnniyekestabernustnniyellayelsayerattidɤefweεrur-is,isresaqeruy-isadigen ides 

igumaadikcem la3ḍam-is daɣriburnesεitamuɣliayenid-yeḍran yakitdewirdegwalaɣ-

isigumaadifeɤlejfen n tiṭṭ-isigumaad iqfel,yuliwass dlefjerittiğyefrantul n yiḍhatayayefɤed , 

lḥewasirefdediman-is. 

Amawal 

Tamaziɣt Tafransist Amawal 

Amagur  

Amalway 

Ameckikeḍ  

Ameggi 

Amerwas 

Amesfaḍu 

Aɣyuḍ 

Asalas  

Asegḍem 

Awessun 

Taferka 

Tafulmanit 

Taklisent 

Tanmila  

Tirmist 

Adulte 

Induire 

Accomodation 

Acteur 

Passif 

Animateur 

Discipline 

Entraineur 

Fusionnelle 

Cognitif 

Type 

Autonomie 

Psychologie 

Harmonie 

Entreprise 

tam : 15 

am  

tam :14 

am 

am 

am 

tam : 46 

am 

tam : 61 

tam : 33 

am 
 
tam : 24 
 
tam : 94 
 
tam :64 
 
am 

Isegzawalen 

Am:amawal n tmaziɣt n  « MADƔIS U’Madi » 

Tam: tamawalt usegmi n « BELAUD Boudris » 

 



 

Agzul : 

Amahil-a yewwi-d ɣef tixutert n usemres n tsensegmit s ugraw deg usuddes n 

usenfar asensegman deg tneɣrit n tmaziɣt. Yella-d usnekwu n t tbadut akked tmiḍrani 

tiẓrayanin n yal tarrayt, yerna yella-d usnekwu n wazal  n tarrayin-a deg unnar n 

uselmed, sin ɣur-s yella-d usissen n tikli n leqdic s ugraw akked useḍru n usenfar s 

usebgen n temlilt n uselmad daxel. 

Akken ad d-tili tririt iwatan agnu n umahil-ad usidet n turdiwen i d-

yettwasumren, nefren ad illin sin n tawilat n ugmar n yinefkan deg wannar : tafelwit n 

tannayt i d-yellan daxel n tneɣrit mi ara qeddcen yinelmaden s yigrawen deg useḍru n 

yisenfaren-nsen anda nebɣa ad newali timegleyt-nsen akked udiwenni d yiɛgalen n 

yegrawen akken ad nwali leḥmala-nsen mi ara qeddcen daxel n ugraw. 

 

Résumé :   

Ce travail est limité à l’objectif de la valeur d’utilisation la pédagogie de groupe 

dans la réalisation d’un projet pédagogique. Nous avons commencé par les définitions 

de ces méthodes et les théories qui à adopté. Ensuite, nous avons montré la valeur et 

l’importance  de ces deux méthodes dans le terrain d’enseignement et aussi  les étapes 

de travail en groupe et comment arrivée à la réalisation d’un projet et en définissant le 

rôle de l’enseignant. 

Pour répondre à la problématique de ce travail et la confirmation des hypothèses, 

nous avons choisir deux méthodes pour la collecte des données sur le terrain : la grille 

d’observation pour détecter la motivation des élèves pendant qu’ils travaillent sur le 

projet en groupe et un entretien semi ouvert avec des membres de groupe pour avoir 

leur avis sur le travail en groupe. 

 

Awalen isura : 

Tasensegmit s ugraw 

Tasensegmit s usenfar 

 Asuddes n usenfar 

Timegleyt 

